ޔައުމިއްޔާ

މާލިއްޔަތު ކޮމިޓީގެ 19 ވަނަ ބައްދަލުވުން. (08.06.2010)

ރިޔާސަތުން ވާހަކަދެއްކެވުން:

މިއަދު މާލިއްޔަތު ކޮމިޓީގެ ޖަލްސާ އަށް ވަޑައިގެންދެއްވި ޢިއްޒަތްތެރި މެންބަރުންނަން އަޅުގަނޑު މަރުޙަބާ ދަންނަވަން. އިއްޔެގެ ބައްދަލުވުން އަޅުގަނޑުމެންނަން ވަރަށް އުފެއްދުން ތެރިކަމުގައި ގެންގޮސް ދެ އައިޓަމެއް ވަނީ ނިންމާލެވިފައި. މިއަދު އަޅުގަނޑު މި އެޖެންޑާގައި ހިމަނާފައި މި އޮތީ އެންޓި ކޮރަޕްޝަން ކޮމިޝަންގެ ފަރާތުން ފޮނުއްވާފައިވާ މައްސަލަ އެއް، ގޮތެއް ނިންމަން. އެ ބޭފުޅުންނަން ހުށަހެޅޭ ބައެއް ކޮރަޕްޝަންގެ މައްސަލަތަކާ ގުޅިގެން އެ ބޭފުޅުން ސާފުކުރަންޖެހޭ މަޢުލޫމާތެއް މި މަޢުލޫމާތަކީ. އާދެ، މީގައި އެންޓިކޮރަޕްޝަން ކޮމިޝަނުން ވިދާޅުވަނީ ރައްޔިތުންގެ މަޖިލީހުން މުސާރަ އާއި އިނާޔަތްތައް ކަނޑައަޅުއްވާ ފަރާތްތަކުގެ ތެރެއިން މުސްތަޤިއްލު ކޮމިޝަންތަކުގެ މެންބަރުންނާއި މުސްތަޤިއްލު މަޤާމުތަކުގައި ތިއްބަވާ ބައެއް ބޭފުޅުން ރަމަޟާންމަހުގެ އެލަވަންސް ދިނުމާއި ބެހޭ ގޮތުން ރައްޔިތުންގެ މަޖިލީހުގެ ނިންމުމަކީ ކޮބައިކަން ވެވަޑައިގެން އަވަސް ފުރުޞަތެއްގައި މި ކޮމިޝަނަން އަންގަވައިދެއްވުން އެދެމެވެ. ދެން ޤާނޫނުއަސާސީ އަލަށް ތަޞްދީޤުވުމާ ގުޅިގެން ނިންމުންތަކެއް ނިންމާފައި އެބަހުރި. ތި ބޭފުޅުންގެ ފައިލްކޮޅުތަކުގައި އޮންނާނެ، އަޅުގަނޑުމެން މީގެ ކުރީގައި ނިންމި ގޮތުގެ މަޢުލޫމާތު. އެއީ ޤާނޫނުއަސާސީ ތަޞްދީޤުކުރުމާ ގުޅިގެން އަޅުގަނޑުމެން  2 ސެޕްޓެމްބަރު 2008 ގައި ބޭއްވުނު މާލިއްޔަތު ކޮމިޓީގެ އެ އަހަރުގެ 42 ވަނަ ބައްދަލުވުމުގައި ނިންމާފައި ވަނީ މުސާރަ އާއި އިނާޔަތްތައް. ދެން މިހާރު ވެގެން މިއުޅޭ ގޮތަކީ އެ ގޮތަށް ނިންމި ނިންމުމުގެ ތެރޭގައި ރަމަޟާންމަހުގެ އިނާޔަތުގެ ކަންތައް މި އޮންނަނީ ހަމަހިމޭންކޮށް. އެއްވެސް ގޮތަކަށް ބަޔާންނުކޮށް އޮތީ. އެހެންވީމާ، އަޅުގަނޑަށް ހީވަނީ އެކި ކޮމިޝަންތަކުން އެކި ގޮތަށް އެ ކަންތައް ހަމަޖައްސަމުން ގެންދާތީ ކަންނޭގެ މި ސިޓީ އައިއްސަ މި އޮތީ. އެހެންވީމާ، މިއަދު އަޅުގަނޑުމެން މިޖެހެނީ ކުރީ ދުވަހުގެ މިދެންނެވި ތާރީޚުގެ ބައްދަލުވުމުގެ ބައްދަލުވުމަށް ރިޢާޔަތްކޮށް ގޮތެއްނިންމަން. ކޮންމެވެސް ގޮތެއް. އެހެންވީމާ، މީ މި އިޝޫ އަކީ. 
ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން
މި މަޖިލީހުގެ އިދާރީ މަސައްކަތްތައްކުރައްވާ ބޭފުޅުން ކުރައްވާ ބުރަ މަސައްކަތަށް މިއަދު އަޅުގަނޑު ހަމަ ޝުކުރުދަންނަވަން. އެހެން މި ދެންނެވީ އަޅުގަނޑު ރޭގައި ގެއަށް ވަންއިރުގައި މި އެޖެންޑާ އޮތް އަޅުގަނޑުގެ ގޭގަ. އަޅުގަނޑު މި ބަލައިލި އިރުގައި  ދެންމެ މުޤައްރިރު ވެސް ފާހަގަކުރެއްވިހެން 2008 ގައި މި ކަމާ ބެހޭ ގޮތުން ބޭއްވި ބައްދަލުވުމުގައި ނިންމި ނިންމުމެއް އެބަ އޮތް. އެހެންނަމަވެސް އެ ނިންމުމުގައި ރަމަޟާންމަހުގެ ވާހަކަ އެއް ނެތް. އެހެންނަމަވެސް އެލަވަންސް އެބަ އޮތް. އެހެންވީމާ، ވަރަށް ސްޕެސިފިކުކޮށް ސާފުކޮށް އެ ބޭފުޅުން އެދިފައި އޮތީ ރަމަޟާންމަހުގެ އެލަވަންސް އާ ބެހޭ ގޮތުން އެހެންނަމަވެސް ނިންމާފައި އޮތް ނިންމުމުގައި ނިންމިއިރުގައި ވެސް ނިންމާފަ އެއް ނެތް ރަމަޟާންމަހުގެ އެލަވަންސް އާ ބެހޭ ގޮތުން ވަކި ގޮތެއް. ދެން އެންމެ ފަހުން މިދިޔަ ރަމަޟާން މަހުގައި ވެސް ބައެއް ކޮމިޝަންތަކުން ވަރަށް ބޮޑެތި އަދަދުތައް އެލަވަންސްގެ ގޮތުގައި ނެންގެވި. އަނެއްބައި ކޮމިޝަންތަކަކުންނެއް ފައިސާ ނުނަންގަވާ. އެހެންވީމާ، އަޅުގަނޑަށް ފެންނަ ގޮތަކީ އެލަވަންސެއް ދޭ ކަމަށް ވެއްޖިއްޔާ ހުރިހާ ކޮމިޝަންތަކަކަށް ވެސް ކަނޑައެޅޭ އެއް އަދަދެއް ފިކްސްޑު އަދަދެއް ކަނޑައަޅަން. އަޅުގަނޑަށް ފެންނަނީ. އެ ތަފާތު ކުރުމެއް ނެތި. އެއީ ރަމަޟާންމަހުގެ ރޯދަ އެއްމެން ވެސް ހިފަނީ އެއްވަރަށް. އެހެންވީމާ، ކޮމިޝަންގެ ބޭފުޅުންގެ މަސްއޫލިއްޔަތު އިތުރުވީތީވެ އެ މީހުންނަކަން ވަކި ޘަވާބު ވެސް އިތުރުވެގެންނެއް ނުދާނެ. އެހެންވީމާ، މި ހުރިހާ ސަބަބަށްޓަކައި އަޅުގަނޑަށް ޤަބޫލުކުރެވެނީ އެންމެންނަން ހަމަހަމަ ގޮތަކަށް އެލަވަންސް ކަނޑައަޅަން. ދެން އެލަވަންސެއް ކަނޑައަޅާއިރުގައި ކިހާވަރެއްތޯ އެލަވަންސްއަކަށް ކަނޑައަޅާނީ. ރަމަޟާންމަހުގައި ދެން މި ބަލަންޖެހެނީ ޒަކާތަށް. ޒަކާތް މި އޮންނަނީ ޒަކާތް ދައްކަންޖެހޭ ވަކި އަދަދެއް ކަނޑައަޅާފައި މި އޮންނަނީ. އެއީ މޮޅު ހަނޑުލަށް ޒަކާތްދޭނެ ވަކި ވަރެއް. އާދައިގެ ހަނޑުލުން ނަމަ ވަކި ވަރެއް. އެހެންނަމަވެސް އަޅުގަނޑުމެން މި ކަންތައްތައް މިހެން ކުރާއިރުގައި އެ ގޮތަށް އަޅުގަނޑުމެންނަކަން އެ ކަންތަކެއް ނުއެއް ކުރެވޭނެ. އެހެންވީމާ، އަޅުގަނޑު ހުށަހަޅާ ގޮތަކީ ނޫން ނަމަ. ޢިއްޒަތްތެރި އެހެން މެންބަރުންނަން ފެނިވަޑައިގަންނަވާ ކަމަށް ވަންޏާ މި މިނިވަން ހުރިހާ މުއައްސަސާތަކެއްގެ ހުރިހާ ބޭފުޅުންނަން. މި ދެންނެވީ ކޮމިޝަނުގައި ހިމެނިވަޑައިގަންނަވާ ހުރިހާ ބޭފުޅުންނަން. މަޖިލީހުން މުސާރަ ކަނޑައަޅުއްވާ ބޭފުޅުންނަން 5000 ރުފިޔާގެ އެލަވަންސެއް. އަޅުގަނޑަށް ހީވަނީ މިހާރު ތަކެތީގެ އަގު ހުރި ގޮތުންނާއި އަދި ރަމަޟާންމަހަކީ ވަރަށް މާތް މަހަކަށް ވާތީވެ އެފަދަ އަދަދެއް ކަނޑައެޅުމަކީ މުހިއްމު ކަމެއް. ދެން މިހާތަނަން މިދިޔަ ފަހުގެ ރަމަޟާންމަހުގައި ވެސް އެބަހުރި ވަރަށް ބޮޑެތި އަދަދު ނަގާފައި. އެއަށްވުރެ ވެސް ބޮޑެތި އަދަދު ނަގާފައި ހުރި ކަމަށް. އަޅުގަނޑަށް މަޢުލޫމާތު ލިބިފައި ހުރީ 25000 ރުފިޔާ ވެސް ބައެއް ކޮމިޝަންތަކުން އެހާކަންހާ ވަރު އަދަދަކަށް ވެސް ވާހަކަދެއްކި ކަމަށް. އޭގެ ސާފު މަޢުލޫމާތެއް އަޅުގަނޑަކަން ލިބިފަ އެއް ނެތް. އެހެންނަމަވެސް އަޅުގަނޑަށް އިވުނު އަޑުތަކެއްގެ ވާހަކަ މި ދެންނެވީ. އެހެންވީމާ، އެކި ކޮމިޝަންތަކަށް އެކި ވަރަށް ނެގުމުގެ ބަދަލުގައި އަދި މުސާރައިގެ ނިސްބަތުން މިހާތަނަން ރަމަޟާންމަހުގެ އެލަވަންސް ކުރީގެ ސަރުކާރުން ދެމުން އައީ ވެސް. އެހެންވީމާ، އަޅުގަނޑު ހުށަހަޅާ ގޮތަކީ ވަކި ފިކްސްޑު އަދަދެއް ކަނޑައަޅާފައި ކޮމިޝަންތަކަށް ހުރިހާ ކޮމިޝަންތަކަކަށް ހަމަހަމައަށް ރަމަޟާންމަހުގެ އެލަވަންސް އެއް ލިބެންޖެހޭ ގޮތަށް އޮތުން. ދެން ހަމަ އެއާއެއްކޮށް ރައްޔިތުންގެ މަޖިލީހުގެ ރައީސް އަށާއި ނައިބު ރައީސް އަށް ވެސް އެ ދެ ބޭފުޅުންގެ ވާހަކަ ވެސް އެބަ އޮތް މި ދެންނެވި ނިންމުމުގައި ބަޔާންކޮށްފައި. ދެން މި ދެ ބޭފުޅުންނަކީ މަޖިލީހުގައި މަސައްކަތްކުރާ ބޭފުޅުން ކަމުގައި ވީނަމަވެސް ރައްޔިތުންގެ މަޖިލީހުގެ މެންބަރުންނަން ނުލިބޭ އެއްޗެއް އެލަވަންސްގެ ގޮތުގައި މި ދެންނެވީ ރަމަޟާންމަހުގެ އެލަވަންސްގެ ގޮތުގައި ނަގައިގެން ނުވާނެ. ރަމަޟާންމަހުގެ އިނާޔަތް އެ ބޭފުޅުން ނަންގަވާ. ނޫން އެ މަޤާމުގެ ހައިސިއްޔަތުން ލިބެންޖެހޭ އެއްޗެއް އެ އޮންނަންވާނެ. އެހެންނަމަވެސް ރަމަޟާންމަހުގެ އެލަވަންސެއް ނަގައިގެން ނުވާނެއޭ ރައްޔިތުންގެ މަޖިލީސް މެންބަރުންނަން ނުލިބޭ ގޮތަކަށް. ރައްޔިތުންގެ މަޖިލީސް މެންބަރުންނަން ވެސް ރަމަޟާންމަހުގެ އެލަވަންސް ލިބޭ ކަމަށް ވަންޏާ ރައީސް އާއި ނައިބު ރައީސް އެލަވަންސް ނަންގަވަންޖެހޭނީ. ދެން އަޅުގަނޑުމެން އިދާރީ ގޮތުން ބަލާނަން  އިރާދަކުރެއްވިއްޔާ މި ކޮމިޓީ އިން މިދިޔަ ރަމަޟާންމަހުގައި ރައީސް އާއި ނައިބު ރައީސް އެލަވަންސް ނަގާފައި އޮތްތޯ. އޮވެވެސް ދާނެ ނަގާފައި. އެހެންވެއްޖެ ކަމަށް ވެއްޖިއްޔާ އެއީ ވަރަށް ބޮޑު ގޯހަކަށް ވާނީ އެކަން ކޮށްފައި އޮވެއްޖިއްޔާ. އަޅުގަނޑުމެން އެކަން ބަލަންޖެހޭ އެބަ. އަދި ކުރިއަށް އޮތްތަކުގައި ރައްޔިތުންގެ މަޖިލީހުގެ މެންބަރުންނަން ވެސް މި ރަމަޟާންމަހުގެ އެލަވަންސެއް ކަނޑައަޅަންޖެހޭ އެބަ. އެހެންވީމާ، އެ ކަމަށް ވެސް މި ކޮމިޓީ އިން ރިޢާޔަތްކުރާނެ ކަމަށް އަޅުގަނޑު އުއްމީދުކުރަން. މިކަން ނިމިގެންދާއިރު.  އެއީ މާލިއްޔަތު ކޮމިޓީ އިން މި އޮތީ ރައީސް އަށާއި ނައިބު ރައީސް އަށް ވެސް އެ ބޭފުޅުންގެ މަޤާމުގެ ހައިސިއްޔަތުން ކޮންމެވެސް މިންވަރެއް ކަނޑައަޅުއްވާފަ. އެހެންވީމާ، ރައްޔިތުންގެ މަޖިލީހަށް މި އޮންނަނީ ރައްޔިތުންގެ މަޖިލީހުގެ މެންބަރުން މުސާރަ ކަނޑައެޅުމުގެ ބާރު ވެސް ދީފަ. އެހެންވީމާ، އެލަވަންސްތައް ކަނޑައެޅުމުގައި ބާރު ވެސް އޮންނާނީ ރައްޔިތުންގެ މަޖިލީހަށް ލިބިފަ. އެހެންވީމާ، އެތައް ބައިވަރު މެންބަރުންތަކެއް ހިމެނިވަޑައިގަންނަވާއިރު އަދި މުސާރައިގެ އިތުރުން ކުރާ އެއްވެސް ކަމަކަށް އެއްވެސް ލާރި އެއް ރައްޔިތުންގެ މަޖިލީސް މެންބަރުންނަން ލިބޭ ގޮތަކަށެއް ނޯވޭ. އެހެންމަވެސް މީޑިޔާގައި އެއަށް ވުރެ ގިނަ މިހެން ވަޑައިގަންވާ ބޭފުޅުން ލިޔުއްވާނެ. ހަމަ ރައްޔިތުންގެ މަޖިލީސްގެ މެންބަރުންނަން މާ ބޮޑު މުސާރަ އެއް ލިބޭ ކަމަށް. އެކަމަކު އެ ބޭފުޅުން ނުބައްލަވާނެ. މިނިސްޓަރަކަށް 48 ހާސް ރުފިޔާ މުސާރަ ދީފައި، އެލަވަންސް 15 ހާސް ރުފިޔާ ދީފައި، ކާރެއް ދީފައި، ޑްރައިވަރަކު ދީފައި، ޕެޓްރޯލް އަޅައިދީފައި، އެ މެއިންޓަނަސްކޮށްދީފައި، ކުރާ ކޮންމެ ދަތުރަކަށް ޚަރަދު ދީފައި، ޓިކެޓު ދީފައި، ދެކޮޅު އަދި ކޮބާ އެ ތަންތަނުގައި ހަވާލުގެ ދަށުގައި ހުންނަ އުޅަނދު ފަހަރު ވެސް އެ ބޭފުޅުންނަން ދަތުރުކުރަން ދީފައި. މި އެއްޗެއްސެއްގެ ވާހަކަ އެއް ނުދައްކާ. އެހެންވީމާ، ރައްޔިތުންގެ މަޖިލީސްގެ މެންބަރުންގެ މުސާރަ އެބަޖެހޭ ކުރިއަަށް އޮތްތަކުގެ ވަރަށް ބޮޑު ކުރަން. އެލަވަންސް ބޮޑު ކުރާނީ މުސާރަ އެއް ނޫން. އޭރުން ނުކިޔާނެތާ މުސާރަ ބޮޑެކޭ. އެލަވަންސްތައް އަޅުގަނޑުމެން ބޮޑު ކުރާނީ. އެހެންވީމާ، އަޅުގަނޑު ހުށަހަޅަން އެ ގޮތަށް. މި އަންނަ ރަމަޟާންމަހުގައި ރައްޔިތުންގެ މަޖިލީސް މެންބަރުންނަށް ވެސް ކަނޑައެޅޭ އުސޫލެއްގެ މަތިން ރަމަޟާންމަހުގެ އިނާޔަތް ނުވަތަ އެލަވަންސް ލިބެންޖެހޭނެ ކަމަށް. އެކަން ނިންމާނީ މި ކޮމިޓީ އިން. އެހެންނަމަވެސް އަޅުގަނޑުގެ މިއަދުގެ ހުށަހެޅުމަކީ މިހާރު މި ވާހަކަދައްކާ އެޖެންޑާ ނަންބަރު 1 ގައި އޮތް އެލަވަންސް ކަންތައްތަކަށް. ހުރިހާ މުއައްސަސާތަކުގައި މަޖިލީހުން ޢައްޔަންކޮށްފައި ތިބި ބޭފުޅުންނަން ކޮންމެ އަހަރަކު ރަމަޟާންމަހުގެ އިނާޔަތުގެ ގޮތުގައި 5000 ރުފިޔާ ކަނޑައެޅުމަށް. 
ރިޔާސަތުން ވާހަކަދެއްކެވުން:

އާދެ، މީގައި ދެ ކަމެއްގައި ތަފާތުކުރުމަށް އަޅުގަނޑު ދަންނަވަން. އެއީ މީގައި މި ބުނަނީ ކޮމިޝަންތަކުގެ މެންބަރުންނާއި މުޞްތަޤިއްލު މަޤާމުތަކުގައި ތިއްބަވާ ބައެއް ބޭފުޅުންގެ ވާހަކަ. ދެން އިނާޔަތް ދިނުމުގައި އެ ތަންތަނުގެ މުއްއަޒަފުންގެ މެދުގައި ތަފާތުކުރުންތައް ހުރިކަން މީގެ ކުރިން އަޅުގަނޑުމެންނަން ވަނީ ފާހަގަކުރެވިފައި. މިއީ ހަމައެކަނި މި މަޤާމުތަކާއި ކޮމިޝަންތަކާއި މެންބަރުންނާއި އެ މަޤާމުތަކުގައި ތިއްބަވާ ބައެއް ބޭފުޅުންނަށް. ދެން މި އިޝޫ އަޅުގަނޑުމްނަނަކަން ނެތް މިދެންނެވި ރިޕޯޓުގައި މެންޝަން ކުރެވިފަ އެއް. ޙަމްޒާ ދެން މަސީޙު.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
ޝުކުރިއްޔާ މުޤައްރިރު. މި އެޖެންޑާގައި އެޖެންޑާކުރެވިފައި އޮތްގޮތާ ބެހޭ ގޮތުން އަޅުގަނޑު ދަންނަވާލަން ބޭނުން އެއްޗެއް. މިހާރު އެޖެންޑާގައި މި އޮންނަނީ ލިޔެވިފައި މަޖިލީހުގެ ރައީސް އާއި މަޖިލީހުގެ ނައިބު ރައީސް އާއި ސްޕްރިމްކޯޓުގެ ފަނޑިޔާރުންނާއި މުސްތަޤިއްލު ކޮމިޝަންތަކުގެ މެންބަރުންގެ މުސާރަ، މާލިއްޔަތު ކޮމިޓީން ނިންމަވާފައި ވާއިރު ރަމަޟާންމަހުގެ އިނާޔަތް ހިމެނިފައި ނުވާތީވެ، އަލުން މުސާރަ މުރާޖަޢާކުރަން. އަޅުގަނޑު ރިކޯޑަށްޓަކައި ދަންނަވާލަން. މި ވޭތުވެ ދިޔަ ރަމަޟާންމަހުގެ މެންބަރުންގެ ރަމަޟާންމަހުގެ މިދޭ އިނާޔަތާ ބެހޭ ގޮތުން ރައީސް ވިދާޅުވީ އެ ކަނޑައެޅިފަ އެއް ނެތޭ. އެހެންވީމަކާ އެ ނުދެއްވާނަމޭ. ދެން އަޅުގަނޑު ހިތުން މި އެޖެންޑާ މި ގޮތަށް ކުރެއްވިއިރު ކީއްވެތޯ މެންބަރުންގެ ވާހަކަ މީގައި ހިމަނުއްވާފައި ނުވަނީ. އަޅުގަނޑު ހިތަށް އަރާ އެއީ ކީއްވެތޯ. ދެން އަޅުގަނޑު ބަލައިލިއިރުގައި އެންޓިކޮރަޕްޝަން ކޮމިޝަނުން ފޮނުއްވާފައި އޮތް ސިޓީގައި މި އޮންނަނީ ރައްޔިތުންގެ މަޖިލީހުގެ މުސާރަ އާއި އިނާޔަތްތައް. އެހެންކިޔާފައި. ވީއިރު ކީއްވެތޯ ހަމައެކަނި އެ ދެމަޤާމު ހިމަނުއްވާފައި މަޖިލީސް މެންބަރުންގެ ވާހަކަ މީގައި ނައިސް އޮތީ. އެއީ އަޅުގަނޑުގެ ސުވާލެއް. ދެން އަޅުގަނޑު މިއަދުގެ މައުޟޫޢާ ގުޅޭ ގޮތުން ދަންނަވާލަން ބޭނުންވަނީ އަޅުގަނޑަކަން ނުފެނޭ ރަމަޟާންމަހުގެ އެއްވެސް އިނާޔަތެއް ހަމަ ދޭކަށެއް. އެއްގޮތަކަށްވެސް ނުފެންނަ ވާހަކަ. ކޮމިޝަންތަކާއި ރައްޔިތުންގެ މަޖިލީހުގެ މެންބަރުންނާއި ރައްޔިތުންގެ މަޖިލީހުގެ ރައީސް އާއި ނައިބު ރައީސް އާއި ކޯޓުތަކުގެ ފަނޑިޔާރުންނާއި މި ބޭބޭފުޅުންނަށް ރަމަޟާންމަހުގެ އިނާޔަތް ދޭން އަޅުގަނޑަށް އެއްގޮތަކަށް ވެސް ނުފެންނަ ވާހަކަ ދަންނަވަން. އަދި ހަމަ އެއާއެކު ދަންނަވާލަން ބޭނުން މި ފުރުޞަތުގައި ސިޔާސީ މަޤާމުތަކުގައި ތިއްބަވާ އެއްވެސް ބޭފުޅަކަށް މިގޮތަށް ރަމަޟާންމަހުގެ މިދެންނެވި އިނާޔަތް ނުލިބޭނެ ގޮތަށް ހަމަޖެއްސުމަކީ އަޅުގަނޑަށް ފެންނަ ގޮތެއް. އެހެން ދަންނަވަން މި ޖެހެނީ ދާދި ފަހުން އަޅުގަނޑުމެންނަން މަޢުލޫމާތު ލިބިގެން ދިޔަ އިރާޤުގެ ޕާލިމެންޓުގެ މެންބަރަކަށް އެތާ ޢާއްމު ރައްޔިތަކަށް ލިބޭ މުސާރައިގެ 60 ގުނަ ލިބޭ ކަމަށް. ރާއްޖޭގައި އެބަ ލިބޭ ގާތްގަނޑަކަށް 15 ގުނަ. ރައްޔިތުންގެ މަޖިލީހުގެ މެންބަރަކަށް. އާދެ، 12 ގުނަ މިނިސްޓަރަކަށް. 4000 ރުފިޔާ ކަމަށް ބަލައިފިއްޔާ. އާދެ، އެހެންކަމާ އެކު އަޅުގަނޑު ދަންނަވާނީ މިކަންތައްތައް މިހެން އޮތުމާ އެކު އަޅުގަނޑު ހުށަހަޅަމޭ އެއްވެސް ގޮތަކަށް. ޚާއްޞަކޮށް އަޅުގަނޑު ދަންނަވާނީ ފަނޑިޔާރުންނަކީ ވަރަށް ބޮޑު މުސާރަ އެއް ލިބިގެންވާ ބައެއް. ދެން  މިއަދުގެ މައުޟޫޢުގައި އޮތް މަޤާމުތަކާ ބެހޭ ގޮތުން އަޅުގަނޑު ދަންނަވާލާނަން. އާދެ، ރައްޔިތުންގެ މަޖިލީހުގެ ރައީސް އަކީ މިހާރު ލިބިވަޑައިގަންނަވާ މުސާރައިގެ  އިތުރަށް އަޅުގަނޑަށް އެނގިފައިވާ ގޮތުން 25 އިންސައްތަ މުސާރައިގެ އިތުރަށް ލިބިވަޑައިގަންނަވާ ބޭފުޅެއް. އަދި އޭގެއިތުރުން އެހެނިހެން އިނާޔަތްތައް. އަދި އޭގެއިތުރުން ނައިބު ރައީސްއަކީ އަޅުގަނޑަށް އެނގިފައިވާ ގޮތުން މިހާރު ލިބިވަޑައިގަންނަވާ މުސާރައިގެ އިތުރަށް %10 މުސާރަ އެއް ލިބިވަޑައިގަންނަވާ ކާރުކޮޅަކާއި އަދި އެހެނިހެން އިނާޔަތްތައް ލިބިވަޑައިގަންނަވާ ބޭފުޅެއް. ސްޕްރީމުކޯޓުގެ ފަނޑިޔާރުންނަކީ ވެސް އެހާ ބޮޑު މުސާރަ އެއް ލިބޭ. އަދި އެލަވަންސްތަކުގެ ތަފްސީލެއް އަޅުގަނޑަކަށް ނޭނގެ. އެހެންނަމަވެސް މުސްތަޤިއްލު ކޮމިޝަންތަކުގެ ބޭފުޅުންނަން އާދެ މުސާރަ ހަމަ ރަނގަޅު މުސާރަ އެއް ލިބޭ ކަމަށް އަޅުގަނޑަށް ޤަބޫލުކުރެވެނީ. އެހެންކަމުން އަޅުގަނޑުމެންނަކީ ރައްޔިތުންގެ ޚިދުމަތުގައި ތިބި ބަޔަކަށް ވީހިނދު ވިޔަފާރީގެ އުސޫލުން ވިޔަފާރި ކުންފުނިތަކުން ފައިދާ އާއި އަދި މުސާރަ ލިބޭ މިންގަނޑުތައް ބެލުމަކީ އަޅުގަނޑަކަށް ނުފެނޭ އެއީ އެންމެ ރަނގަޅު ގޮތް ކަމަކަށް. އަޅުގަނޑުމެން ބަލަންޖެހޭ އަޅުގަނޑުމެން ކުރާ މަސައްކަތުގެ އިތުރުން އަޅުގަނޑުމެން މި ތިބީ ޤައުމީ ޚިދުމަތުގައިކަން ވެސް. މިދެންނެވި ނުކުތާ ވެސް އަޅުގަނޑުމެން ފާހަގަކުރަންޖެހޭ. އަޅުގަނޑުމެން ކޮންމެ ބޭފުޅަކަށް ވެސް މިދެންނެވި މަޤާމު ދޫކޮށް އަޅުގަނޑުމެން އަމިއްލަ މަސައްކަތް ކުރާ ނަމަ މިއަށްވުރެ މާ ގިނަ ރުފިޔާ އާއި ފައިސާ ލިބޭނެ ކަމަށް އަޅުގަނޑު ފާހަގަކުރަން. އެހެންކަމާ އެކު އަޅުގަނޑަށް ނުފެންނަ ވާހަކަ ދަންނަވަން. ޝުކުރިއްޔާ.
ރިޔާސަތުން ވާހަކަދެއްކެވުން:
ހަމްޒާ ކުރެއްވި ސުވާލުގެ ޖަވާބަކީ އެންޓި ކޮރަޕްޝަން ކޮމިޝަނުން މި ސިޓީ ފޮނުއްވާފައި މި ވަނީ މަޖިލީހުން 2 ސެޕްޓެމްބަރު 2008 ގައި ބޭއްވުނު މާލިއްޔަތު ކޮމިޓީގެ ޖަލްސާ އިން ނިންމެވި ނިންމެވުމަށް ހަވާލާދީއޭ. އެއަކު ނޯންނާނެ ރައްޔިތުންގެ މަޖިލީހުގެ މެންބަރުންގެ ވާހަކައެއް. ރައްޔިތުންގެ މަޖިލީސްގެ މެންބަރުންގެ މުސާރަ ނިންމެވީ މަޖިލީހުން ފާސްކުރެއްވި ފާސްކުރެއްވުމަކުން. މާލިއްޔަތު ކޮމިޓީ އިން ނިންމެވި ނިންމުމަކުންނެއް ނޫން. އެހެންވީމާ، އެ ގޮތަށް މަޖިލީސް މެންބަރުން ހިމެނިފައި ނެތީ. މަސީޙު.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، ޝުކުރިއްޔާ މި ހުށަހެޅިފައިވާ މައްސަލައިގައި މިހާރު ފުރަތަމަ ނުކުތާއަކަށް ދަންނަވާލަން ބޭނުންވަނީ، އުސޫލެއްގެ ގޮތުން ރަމަޟާންމަހުގެ އިނާޔަތެއް ދޭންޖެހޭނެ ކަމަށް އަޅުގަނޑު  ޤަބޫލުކުރަމޭ. ދެން ދުނިޔޭގެ އެހެން ތަންތަނުގައި ވެސް އޮވޭ އަޅުގަނޑުމެންނަން އެނގޭނެ ބޯނަސް ކަލްޗަރ އެއް އޮވޭ. ދެން އެހެންވީމާ، އަޅުގަނޑުމެންނަށް އަޅުގަނޑުމެންގެ ދީނީ ވާޖިބަކާއި ފަރުޟަކާ ގުޅިގެން ދިވެހި ރާއްޖޭގައި ވެސް ދެމުން އަންނަ  އެއްޗެއް އެއީ. މިހާތަނަން ރައްޔިތުންގެ މަޖިލީހުގެ މެންބަރުންނަން ވެސް މީގެ ކުރީގައި ވެސް ދެމުން އައީ. ދެން އައި ދައުލަތުގެ ވަޒީފާ އަދާކުރައްވާ އެހެން ބޭފުޅުންނަށް ވެސް ސަރުކާރުން ދެއްވަމުން އައީ. އެހެންވީމާ، އަޅުގަނޑުމެން މި މާނަކުރާ ގޮތުގައި އަޅުގަނޑުމެންނަކީ ދައުލަތުގެ މުވައްޒަފުންނެއް ނޫނޭ ބުނަނީ ކަމަށް ވެސް ވެދާނެ. އެއީ މިހާރު ޤާނޫނުއަސާސީގެ 102 ވަނަ މާއްދާގައި ގެންނަވާފައި އޮތްގޮތުން ކަންނޭގެ މީގައި މި ބުނަނީ، ރައީސުލްޖުމްހޫރިއްޔާ އަށާއި ރައީސުލްޖުމްހޫރިއްޔާގެ ނައިބަށާއި، ވަޒީރުންގެ މަޖިލީހުގެ މެންބަރުންނަށާއި، ރައްޔިތުންގެ މަޖިލީހުގެ މެންބަރުންނަށާއި، ރައްޔިތުންގެ މަޖިލީހުގެ ރައީސްއަށާއި، ރައްޔިތުންގެ މަޖިލީހުގެ ނައިބު ރައީސްއަށާއި، ފަނޑިޔާރުންނަށާއި، މުސްތަޤިއްލު ކޮމިޝަންތަކުގެ މެންބަރުންނަށާއި، މުސްތަޤިއްލު މަޤާމުތަކަށް މުސާރައާއި ޢިނާޔަތްތައް ކަނޑައަޅާނީ ރައްޔިތުންގެ މަޖިލީހުންނެވެ. އެއިން އެ ބުނަން އުޅޭ އެއްޗަކީ ޙަޤީޤަތުގައި އެއްވެސް އެހެން މުއައްސަސާއަކުންނެއް އެ މީހުންނަށް އެއްވެސް މުސާރަ އެއް ވެސް ކަނޑަ އެއް ނޭޅޭނޭ، އެއްވެސް ޢިނާޔަތެއް ވެސް ކަނޑައެއް ނޭޅޭނޭ. ދެން އަޅުގަނޑުމެން މި އެންމެ ފުޅާ މާނައިގައި އަޅުގަނޑުމެން މާނަކުރާ ކަމަށް ވަންޏާ މި މުސާރަ އާއި އިނާޔަތްތައް. ކާރެއް ދިނުމަކީ އެއީ އިނާޔަތެއްތޯ. ފައިސާ އެކަނިތޯ އިނާޔަތަކީ. ދިދަ ޖެހި ކާރެއް ދިނުމަކީ އެއީ އިނާޔަތެއްތޯ. މިހާރު ރައްޔިތުންގެ މަޖިލީހުގެ މެންބަރުންނަށް މިވެނި ކަމެއް ކޮށްދިނުމަށް. އެހެންވީމާ، ވާގޮތަކީ އަޅުގަނޑުމެން އެބަ ވިސްނާލަންޖެހޭ އަޅުގަނޑުމެން ކިހާވަރަކަށްތޯ މިއީ ހަމައެކަނި އިނާޔަތަކަށް ވަނީ ފައިސާގެ އެއްޗެއް ދިނީމަތޯ. އެހެންވެއްޖިއްޔާ ކާރެއް އަޅުގަނޑުމެން މިވެނި ބޭފުޅަކަށް ކާރެއް ދޭން ފާސްނުކުރާ ކަމަށް ވަންޏާ ނުދެވޭނެތޯ ނޫނީ ދެވޭނެތޯ. ކިހިނެއްތޯ އެ ދެވެނީ. އޭގައި މީގެ މަފްހޫމަށް އެބަ ބަލައިލަންޖެހޭ. ދެން އަނެއް ވާހަކަ އަކީ އަޅުގަނޑު ކުރިން ދެންނެވިހެން ދައުލަތުގެ މުވައްޒަފުންނަށް ނުވަނީތޯ. އެއީ އަޅުގަނޑު މިހެން މިދެންނެވީ މި ވަޒީފާ އާ ބެހޭ ޤާނޫނުގައި ކޮންމެވެސް ވާހަކައެއް އެބަ އޮވޭ. ކޮންމެވެސް މާއްދާއެއްގައި އަޅުގަނޑަށް ހީވަނީ އޮންނާނެހެން މި ރަމަޟާން މަހުގެ ޢިނާޔަތް ދިނުމާ ބެހޭ ގޮތުން. އެހެންވީމާ، އެ ވަޒީފާ އާ ބެހޭ ޤާނޫނަކީ އެއީ ރައްޔިތުންގެ މަޖިލީހުން ނިންމާފައި އޮތް ޤާނޫނެއް. އެއީކީ އަމިއްލަ މުއައްސަސާއަކުން ނިންމާފައި އޮތް އެއްޗެއް ނޫން. އެހެންވީމާ، އަޅުގަނޑުމެންނަށް އެ މާނަކުރެވިދާނެތޯ ރައްޔިތުންގެ މަޖިލީހުން ޤާނޫނެއްގައި ވަޒީފާ އަދާކުރާ މީހަކަށް ވަކި ވަރަކަށް ރަމަޟާން މަހުގެ ޢިނާޔަތް ދޭން ނިންމައިފި ކަމަށް ވަންޏާ އެއީ ރައްޔިތުންގެ މަޖިލީހުން ނިންމީ ކަމަށް. އެހެންވީމާ، އަޅުގަނޑުމެން މީގައި އެއް ޑެފިނިޝަނަކަށް އެބަ ދާންޖެހޭ. އަޅުގަނޑުމެން މީގައި މިފަހަރު ކަނޑައަޅާއިރު ވަޒީފާ އާ ބެހޭ ޤާނޫނުގައި އެ ބުނާ މަފްހޫމުގެ ތެރޭގައި މި 102 ވަނަ މާއްދާގައި މި ބުނާ މީހުންނެއް ނުހިމެނޭނެ އެވެ. އެ ގޮތަށް އަޅުގަނޑުމެން. އެއީ އެހެންނޫނިއްޔާ އަޅުގަނޑުމެން ޤަބޫލުކުރާގޮތުގައި އެ މަފްހޫމުގައި ހިމެނޭ ކަމަށް ވަންޏާ މިހާރު އެ އޮތީ ރަމަޟާންމަހުގެ ޢިނާޔަތް ކަނޑައެޅިފައި އެ އޮތީ. ދެން ސުވާލަކީ މިހާރު ޤާނޫނުއަސާސީގެ 102 ވަނަ މާއްދާގައި ބުނާ މި މަޤާމުތަކުގެ އެއްވެސް ބޭފުޅަކަށް އެބަ އޮތްތޯ 07 އޮގަސްޓުގެ ފަހުން ރަމަޟާން މަހުގެ ޢިނާޔަތް ދެއްވާފައި. މިފަހަރު ނިންމަވާއިރު އޭތި ވެސް އެ ބައްލަވާލެއްވުން ރަނގަޅު ވާނެ. އެހެންކަމަށް ވަންޏާ ދެއްވާފައި އޮތިއްޔާ އެ ބޭފުޅުން ދެއްވާފައި އޮތީ އެއީ ކޮން ބިނާއެއްގެ މައްޗަށް ބައްލަވާފައިތޯ. އެއިރުން އަޅުގަނޑުމެންނަށް ވެސް އެނގިދާނެ އެއީ އެ ބޭފުޅުން ކިހިނެއްތޯ މި މާނަކުރައްވަނީ. އެހެންވީމާ، މިހިރީ އަޅުގަނޑުމެން ވިސްނާލަންޖެހޭ ކަންތައްތައް. ދެން އަޅުގަނޑު ހަމަ ކުރުކޮށްލަމުން ދަންނަވާލަން ބޭނުންވަނީ އެހެންވީމާ، ކޮންމެ ގޮތަކަށް ނިންމިޔަސް އަޅުގަނޑުމެން އަދި ރަމްޒީ ގޮތުން މިހާރު މި އޮންނަ 2000 ރުފިޔާ ދޭން ނިންމިޔަސް އަޅުގަނޑަށް ފެންނަ ގޮތުގައި އެއީ މިހާރު މި އޮންނަނީ ފްލެޓު ރޭޓެއް، އުހުނ މިހާރު މި އޮންނަނީ މުސާރައިގެ ބޭސިކު ސެލެރީގެ 3/1. އެހެންވީމާ، އެ ކޮންމެ ގޮތަކަށް ނިންމިޔަސް ކޮންމެވެސް އެއްޗެއް ދެއްވުން އެއީ ހަމަ ރަނގަޅު ކަމެކޭ އަޅުގަނޑަށް ފެންނަ ގޮތުގައި. ވަރަށް ބޮޑަށް ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، އެހެންވީމަ މަސީޙު ތި އެދިވަޑައިގަންނަވަނީ މީގެ ކުރީގައި އެއްވެސް މުއައްސަސާއަކުން ދީފައި ވޭތޯ. ލިބިފައި އޮތްތޯ ބައްލަވާލައްވަން. 

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

އާދެ، އަޅުގަނޑު ހިތުން އެއީ އަޅުގަނޑުމެން ރައްޔިތުންގެ މަޖިލީހުން ކަނޑައެޅިދާނެ ސިޔާސަތެއް. ހަމަ އަޅުގަނޑުމެންނަށް އެ ސިޔާސަތު ކަނޑައެޅިދާނެ. އެއީ ވަޒީފާއެއްގެ ގޮތުގައި ވެސް. އެހެންނަމަވެސް، އަޅުގަނޑުމެންގެ މި މަޤާމުތަކުގެ ހައިސިއްޔަތުންނާއި މި މަޤާމުތަކުގެ ބާވަތުން އަޅުގަނޑުމެންނަށް ނިންމިދާނެ އެއީ ވަޒީފާއެއްގެ މާނައިގައި އަޅުގަނޑުމެން އެ ޤާނޫނީ މާނައިގެ ތެރޭގައި ނުހިމެނުމަށް ވެސް އަޅުގަނޑުމެންނަށް ސިޔާސަތެއް ކަނޑައެޅިދާނެ. އެހެންކަމާ އެކު، އަޅުގަނޑު ބުރަވަނީ އަޅުގަނޑުމެން ކަނޑައަޅަންވީ ސިޔާސަތަކީ ވަޒީފާއެއްގައި އެ އޮންނަ ހުރިހާ ކަމެއް އަޅުގަނޑުމެން، މިސާލަކަށް ދަންނަވާނަމަ ރައްޔިތުންގެ މަޖިލީހުގެ ވަޒީފާއަކަށް ވާއިރު އަޅުގަނޑުމެންނަށް މި އެބަ އޮވޭ ރައްޔިތުން ދެކޭގޮތުގައި. އެހެންނަމަވެސް، ރައްޔިތުން ދެކޭގޮތް އަޅުގަނޑު މި ދަންނަވަނީ. 5 މަސް ދުވަހުގެ ޗުއްޓީ. ޙަޤީޤަތުގައި އަޅުގަނޑުމެން މަސައްކަތުގައި މި ތިބެނީ. އެހެންނަމަވެސް، ރައްޔިތުން ދެކޭގޮތުގައި އަހަނ ޗުއްޓީ ނެގީ ދޯ މިހާރު ބޮޑު މުސާރަ ނަގައިގެން. އެކަމަކު، އަޅުގަނޑުމެން މި ތިބެނީ މަސައްކަތުގައި. މިދެންނެވީ ރައްޔިތުން ދެކޭގޮތް. އެހެންވީމާ، ދަންނަވަން މި އުޅެނީ އަޅުގަނޑުމެން ޙަޤީޤަތުގައި ވަޒީފާއެއްގައި މި އޮންނަނީ 12 މަސްދުވަހު މަސައްކަތްކުރީމަ 1 މަސް ދުވަސް ލިބޭ ގޮތަށް. އެހެންވީމާ، މި ދެންނެވި ކަންތައްތަކަށް ވެސް އަޅުގަނޑުމެން ރިޢާޔަތްކުރުން އަޅުގަނޑަށް ފެނޭ. އެހެންވީމާ، އަޅުގަނޑަށް ފެންނަނީ ހަމަ ސިޔާސަތެއްގެ ގޮތުން އަޅުގަނޑުމެން ހަމަ މުސާރަ މި ދެންނެވި މުސާރައިގެ އިތުރުން ރަމަޟާން މަހުގެ ޢިނާޔަތުގެ ގޮތުގައި އެއްޗެއް ނުދެއްވަން. ދެން ރިޔާޟު ރަޝީދުގެ ވާހަކަފުޅުގައި ސާފުކުރެއްވި މިދިޔަ ފަހަރު ރައްޔިތުންގެ މަޖިލީހުގެ މެންބަރުންނަކަށް ނުދެއްވާ އެއްވެސް ގޮތަކަށް ރަމަޟާންމަހުގެ އިނާޔަތެއް. އެހެންވީމާ، އަޅުގަނޑު ވެސް މި ކޮމިޓީ އިން ސާފުކޮށްލަން ބޭނުން ރައީސް އާއި ނައިބު ރައީސް އަށް އެއްވެސް އެއްޗެއް ރަމަޟާންމަހުގެ ޢިނާޔަތުގެ ގޮތުގައި ލިބިވަޑައިގެންނެވިތޯ. އެކަން އަޅުގަނޑުމެން ކޮމިޓީ އިން ރަނގަޅު ސާފުކޮށްލަން. އެއީ މި ދެންނެވި މިނިވަން މުއައްސަސާތަކުން ވެސް ނަންގަވާފައި އޮތިއްޔާމު އެކަން ވެސް އަޅުގަނޑުމެން ބަލަން އެބަޖެހޭ. މި އެޖެންޑާގައި އޮތް ގޮތަށް ރައީސް އާއި ނައިބު ރައީސް ވެސް އަދި ފަނޑިޔާރުން ވެސް ނަންގަވާފައި އޮތްތޯ އަޅުގަނޑުމެން ބަލަން އެބަޖެހޭ. އެހެންވީމާ، އެކަން އަޅުގަނޑު ވަކި ރައީސް އާއި ނައިބު ރައީސްއަކަށް ނޫން، ފަނޑިޔާރުން ވެސް މިނިވަން މުއައްސަސާތަކުގެ ކޮމިޝަންތަކުގެ ބޭފުޅުން ވެސް ނަންގަވާފައި އޮތްތޯ އަޅުގަނޑުމެން ބަލަންޖެހޭ. އެއީ ހުއްދަ ނުކުރާ ކަމެއް ކޮށްފައި އޮތްތޯ ބަލައިލަން. ޝުކުރިއްޔާ. 

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އާދެ، މި ސިޓީ އެންޓި ކޮރަޕްޝަން ބޯޑުން ފޮނުއްވާފައި އޮވެގެން ދެން މި ކުރީގައި ރައްޔިތުންގެ މަޖިލީހުން ނިންމާފައި އޮތް ނިންމުމަށް ބަލާއިރު އަޅުގަނޑު މި ރިޕޯޓު ބަލާއިރު މީގައި އެލަވަންސްގެ ގޮތުގައި ހަމަ ހުރިހާ ފަރާތްތަކަށް އެލަވަންސް ވަކިން އެނގެން އެބަ އޮތް. އޭގެތެރޭގައި މި އޮންނަނީ 15000 ރުފިޔާ، 20000 ރުފިޔާ ޢާއްމުކޮށް މިހިރީ އެލަވަންސްގެ ގޮތުގައި. އެހެންވީމާ، މި ސިޓީގައި މި ކަނޑައަޅާ ރައްޔިތުންގެ މަޖިލީހުގެ ރައީސް އާއި ނައިބު ރައީސް އާއި އަދި ރައީސުލްޖުމްހޫރިއްޔާގެ ނައިބު މި ޤާނޫނުއަސާސީގެ 102 ގައި މި ބުނާ ހުރިހާ ފަރާތްތަކަކީ ފުދޭވަރެއްގެ އެލަވަންސެއް ލިބޭ ބޭފުޅުން. ދެން ރަމަޟާން މަހެއްގެ ޢިނާޔަތެއް އަޅުގަނޑުމެން ދޭއިރު މި ދިނުމުގެ މަގުސަދަކީ ވެސް އަޅުގަނޑަށް ހީވަނީ އެ ނުލިބޭ މީހުންނަށް އެއްޗެއް ދީގެން އެ މީހުންނަށް އެ ބަރަކާތްތެރި މަހުގައި ކޮންމެވެސް އެހީ އެއް ދައުލަތުގެ ފަރާތުން ލިބިދިނުމަށްޓަކައި ކުރާ ކަމެއް. އެހެންކަމުން، އަޅުގަނޑު ދެކޭގޮތުގައި މި ޤާނޫނުއަސާސީގެ 102 ވަނަ މާއްދާގައި ކަނޑައެޅިގެން މިވާ މަޤާމުތަކުގައި ތިއްބަވާ ބޭފުޅުންނަކީ އެ ބޭފުޅުންނަށް ލިބޭ މުސާރަ އާއި ޢިނާޔަތްތަކާއި އެލަވަންސްތަކާ މި ހުރިހާ އެއްޗެއް ފުދިގެން ތިބޭ ބޭފުޅުންނޭ އަޅުގަނޑު ދަންނަވާނީ. އެހެންވީމާ، އެ ބޭފުޅުންނަށް ވަކިން ރަމަޟާން މަހުގެ ޚާއްޞަ އިނާޔަތެކޭ ކިޔާފައި އިނާޔަތެއް ދޭކަށް އަޅުގަނޑަކަށް ވެސް ޙަމްޒާ އެ ވިދާޅުވި ގޮތަށް ތާއީދެއް ނުކުރެވޭ. ސަބަބަކީ އަޅުގަނޑު މި ދެންނެވިހެން މީގައި ހަމަ އެލަވަންސްގެ ގޮތުގައި ވެސް އެބަ ލިބޭ އެންމެ ރަނގަޅު އެއްޗެއް. އެއީ އެ ބޭފުޅުންގެ ލިވިންގ އެލަވަންސް އާއި އެހެންގޮސް އެކި އެލަވަންސްގެ ގޮތުގައި ބެލެވިދާނެ. އޭގެތެރޭގައި ހަމަ ރަމަޟާން މަސް އައިމަ ރަމަޟާންމަހުގެ އެލަވަންސްގެ ގޮތުގައި ވެސް އަޅުގަނޑުމެންނަށް ބެލެވިދާނެ. އެހެންވީމާ، އަޅުގަނޑަކަށް އެ ގޮތަށް އިތުރަށް ރަމަޟާންމަހުގެ އެލަވަންސެއް ދޭން ނުފެންނާތީ އެ ވާހަކަ ދަންނަވާލަން. 

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މި ފުދުންތެރިކަން ހުންނަ މީހުންނަށް އަސްލު ދޭ އެއްޗެއް ވެސް ނޫން އަދި ނިކަމެތިންނަށް ދޭ އެއްޗެއް ވެސް ނޫން އެއީކީ އެއް. ނިކަމެތިންނަށް މިދެނީ ޒަކާތް. އެލަވަންސް ފެށުނިއްސުރެ ދެމުން މި ގެންދަނީ މިއޮތް އުސޫލަކީ ވެސް މިއީ ރަމަޟާން މަސް ކަމަށް ވާތީވެ ރަމަޟާން މަހަކީ އެހެން މަސްމަހާ އަޅާބަލާއިރު ވަރަށް ޚާއްޞަ މަހެއް ކަމަށް ވާތީ އަޅުގަނޑުމެންނަކީ މުސްލިމުން ކަމަށް ވާތީވެ އަޅުގަނޑުމެން ކުރާ އެ މީހުންނަށް ޞަދަޤާތެއް ކުރުމަށްޓަކައި މިހެން އެތައް ބައިވަރު ކަންތައްތަކަށްޓަކައި މިއަދަކު ނޫން މާކުރިއްސުރެ ކުރަމުން އަންނަ ކަމެއް މިއީ. އެހެންވީމާ، ދެން ސުވާލަކީ މިހާރު ވެސް މި މަޖިލީހުގައި މެޖޯރިޓީ ލީޑަރާއި މައިނޯރިޓީ ލީޑަރާ ދެ ބޭފުޅުން މަސައްކަތް މ ިކުރައްވަނީ ދެ ކާރު ހޯއްދަވަން. ރައްޔިތުންގެ މަޖިލީހުން އެބަ އޮތް 102 ވަނަ މާއްދާ، ޤާނޫނުއަސާސީގެ 102 ވަނަ މާއްދާގައި އެބަ އޮތް ރައްޔިތުންގެ މަޖިލީހުންނޭ މުސާރަ އާއި ޢިނާޔަތް އަދި އެލަވަންސެއް ވިޔަސް ވެސް އެ ކޮންމެ އެއްޗެއް ކަނޑައަޅަންޖެހޭނީ ރައްޔިތުންގެ މަޖިލީހުން ކަމަށް. އެހެންވީމާ، މީގެތެރޭގައި ނުހިމެނޭނެތޯއޭ ކާރު އެ މީހުންނަށް ފޯރުކޮށްދިނުން. އަދި އެ މީހުންގެ ދަތުރުފަތުރާއި އަދިވެސް މިހެންގޮސް ހެލްތު އިންޝުއަރެންސް ވެސް. މި ކަންތައްތައް ވެސް މިއީ ހިމެނޭނެ ކަންތައްތައް. އެހެންނަމަވެސް، ބައެއް ކަންތައްތައް ރައްޔިތުންގެ މަޖިލީހުން ކޮށްފައި އަނެއްބައި ކަންތައްތައް ރައްޔިތުންގެ މަޖިލީހާ މަޝްވަރާކުރާކަށް ނުޖެހޭ. ކާރުވެސް ދޭންވީ، ދިދަ ވެސް ޖަހަންވީ. މިހާރު އެހެންވީމާ، އަނެއްކާ ރައްޔިތުންގެ މަޖިލީހުން މިކަންކަން ކުރަނީ މާލިއްޔަތު ކޮމިޓީ އިން. އެހެންނަމަވެސް، ޢާއްމު ކޮމިޓީ އިން މިކަހަލަ ކަންތައްތައް އެބަ ނިންމަމުންދޭ މިހާރު. ޢާއްމު ކޮމިޓީގައި މިހާރު މަޝްވަރާކުރަމުން ދަނީ މެޖޯރިޓީ ލީޑަރާއި މައިނޯރިޓީ ލީޑަރާ ދެ މީހުންނަށް ދެ ބެންސް މި ތަނަށް ގެންނަން. އަދި ދިދަ ވެސް ހުންނަންޖެހެޔޯ އޭގައި. ދިދަވެސް އޭގައި ހުންނަންޖެހޭ ކަމަށް ވަނީ. ނޭނގެ ކޮންކަހަލަ ދިދަ އެއް ކަމެއް އޭގައި ހުންނާނީ. މަޖިލީހުގެ ދިދަ ވެސް ފަހަރެއްގައި އޭގައި ނަގާފާނެ. އެހެންވީމާ، މި ކޮމިޓީ އިން މިއަދު އަޅުގަނޑުމެން އެބަ ނިންމަންޖެހޭ އެބަ ރައްޔިތުންގެ މަޖިލީހުގެ މެންބަރުންނަށް ވެސް މުސާރައިގެ ގޮތުގައި އަދި އެލަވަންސްގެ ގޮތުގައި އެއްވެސް އެއްޗެއް ދޭ ކަމަށް ވަންޏާ އެ އެއްޗެއް ދޭން އެ ކޮމިޓީ އިން ނިންމުމުގެ ކުރީގައި މި ކޮމިޓީ އާއި މަޝްވަރާކުރުން. އެއީ މަޖިލީހުގައި ނޯންނާނެ މިކަން މިގޮތަށް ކުރާކަށް ތިން ހަތަރު ކޮމިޓީ އެއް. ކޮންމެވެސް އެއް ކޮމިޓީ އެއް. ނޫނީ މި ބައި ދޫކޮށްލާ އެ ކޮމިޓީ އަށް. މި ކޮމިޓީ އިން މިކަން ކުރާ ކަމަށް ވެއްޖިއްޔާ މިކަން ކުރަންޖެހޭނީ  ޖަވާބުދާރީކުރެވޭ ކަހަލަ ގޮތަކަށް. ވެވޭ ކަހަލަ ގޮތަކަށް ޖަވާބު ދެވޭ ގޮތަކަށް. އެހެންވީމާ، އަޅުގަނޑު މިހާރުން މިހާރަށް ވެސް ވަރަށް ބޮޑަށް ކުށްވެރި ކުރަން މިދެންނެވި ކަންތައް. ހަމަ އެއާއެއްކޮށް ކޮރަޕްޝަނަށް މަގުފަހިވާ ކަންތައްތައް ވެސް މިހާރު ރައްޔިތުންގެ މަޖިލީހުގެ ތެރޭގައި ކުރަމުން އެބަ ގެންދޭ. އެކަން މަޖިލީހުގެ ނައިބު ރައީސް އަށް އެނގިވަޑައިގަންނަވާނެ. އެއީ ސިޔާސީ ހުރިހާ ޕާޓީތަކަކީ ހަމަހަމަ ކަމާއެކުގައި މިތަނުގައި މަސައްކަތްކުރެވޭނެ ޕާޓީތަކެއް ކަމަށް ކަނޑައެޅިފައި އޮންނަ އިރުގައި މީހާގެ އިސްކޮޅުން ބޮޑުވުމަކީ، ޕާޓީގެ މީހުން ގިނަވުމަކީ، އޭނަ އުޅޭ ގޭގެ މީހުން އިތުރުވުމަކީ ރައްޔިތުންގެ މަޖިލީހުގެ މެންބަރަކަށް ވީތީ ތަފާތުކުރަންޖެހޭ ކަމެއް ނޫން. ރައްޔިތުންގެ މަޖިލީހުގެ މެންބަރަކަށް ވީތީ ހަމަހަމަ ފުރުޞަތު ލިބެންޖެހޭނެ. އެހެންނަމަވެސް، މަޖިލީހުގެ ދެ ކޮޓަރި ހުސްކޮށްފައި މެޖޯރިޓީ ލީޑަރަށާއި މައިނޯރިޓީ ލީޑަރަށް ދެ ކޮޓަރި ދީފައި އެ ތަނަށް އިންޓަރނެޓު ލައިދީފައި އެ މީހުން ހިތްހަމަޖައްސައި ދޭން އަންހެން ކުދިން އެ ތަނަށް ލައިދީފައި މުނިފޫހިފިލުވުމަށްޓަކައި އެތައް ބައިވަރު ކަންތައްތަކެއް އެ މީހުންނަށް ކޮށްދެމުންދާކަން އަޅުގަނޑު ފާހަގަކުރަން މިއަދު، ރެކޯޑަށްޓަކައި ދައްކާ ވާހަކަ މިއީ. އެހެންވީމާ، މިވަރުގެ ކަންތައްތައް ވެސް ކުރެވެންޖެހޭނީ. އެ ވެސް ދެވޭ ޢިނާޔަތެއް. އެވެސް ދެވޭ އެލަވަންސެއް ނޫނިއްޔާ އެހެން ކޮންމެވެސް އެއްޗެއް. އެވަރު ކަމެއް ވެސް ކުރަންޖެހޭނީ މި ކޮމިޓީ އަށް އިނގެންޖެހޭނެ އެކަން ކުރާއިރުގައި. ނޫނިއްޔާ މަޖިލީހުން ނިންމަންޖެހޭނެ އެ ކަންތައް ކުރަން. އެ ކަންތަކެއް ނައިބު ރައީސްއަކަށް ނުނިންމޭނެ. ރައީސްއަކަށް ވެސް ނުނިންމޭނެ. އެހެންވީމާ، މި ކަންތައްތައް މިހެން ކުރާއިރު އަޅުގަނޑުމެން މި ކުރިއަށް އޮތްތާނގައި މިކަހަލަ ކަންތައްތައް ކުރާއިރު މި ވާހަކަ ދައްކަން މި ޖެހެނީ އަޅުގަނޑުމެން މާލިއްޔަތު ކޮމިޓީގެ މަސްއޫލިއްޔަތަކީ މި ކަންތައްތައް ބެލުން. އަޅުގަނޑުމެން އެބަ ނަގަން ހަމަ އޮޑިޓަރ ޖެނެރަލް ކިތަންމެ ކުޑަ ކަމެއް ކުރިޔަސް އެ ކަމުގެ ވާހަކަ އެބަ ދައްކަން. އެހެންވީމާ، އަޅުގަނޑުމެން ވެސް ތިބެންޖެހޭނެ ހަމައިގައި. ތިބެގެން އަޅުގަނޑުމެން ކަންތައްތައް ނިންމަންޖެހޭނީ. އެހެންވީމާ، މިކަހަލަ ވަރަށް ގިނަ ކަންތައްތައް އެބަ ހިނގާ މި ތަނުގައި. ހަމައެހެންމެ އަޅުގަނޑުމެން އެތައް ބައިވަރު ފައިސާތަކެއް މި ދެނީ ހެލްތު އިންޝުއަރެންސަށް، މެންބަރުންގެ ހެލްތު އިންޝުއަރެންސަށް. އެއިން ކޮން ބެނެފިޓްސްތަކެއްތޯ މެންބަރުންނަށް ލިބެނީ، ލިބޭތޯ. މި ޖެހެނީ އޭގެ ޚިދުމަތެއް ހޯދަން ވެއްޖިއްޔާ މީހާ މޮޔަވާން. އެޑްމިޓުވާން މި ޖެހެނީ. ގަދަވެ ސަލާމަތުން ހުރި ނަމަވެސް އެޑްމިޓުވާން މި ޖެހެނީ. ދެން މިހާރު އަޅުގަނޑު ނިންމާފައި އޮންނާނެ އަޅުގަނޑު ދެން އަންހެނުންނަށް އެންމެ ފަހުން އެ މައްސަލަޖެހިގެން އަޅުގަނޑު ދެންނެވިން ގޮނޑިއަކަށް އަރާށޭ ހޮސްޕިޓަލަށް ވަންނަ ގޮތަށް. އެމަރޖެންސީ އަށް ވަންނާށޭ ގޮނޑިއަށް އަރައިގެން. ދެން އެއީތާއޭ އޭގެ ބޭނުން. އެހެންވީމާ، މިއީ ކަންތައްތައް ކުރާ ގޮތް. މެންބަރަކަށް އަހަރަކު ނުވަ ހާސް ރުުފިޔާ އެބަ ޚަރަދުކުރޭ މެޑިކަލް އިންޝުއަރެންސަށް މަޖިލީހުން އެބަ ޚަރަދުކުރޭ. އެކަމަކު، އެ ކާޑަކުންނެއް އެ ޚިދުމަތެއް ނުލިބޭ. އެހެންވީމާ، މިއީ އަޅުގަނޑުމެން ވިސްނަންޖެހޭ ކަންތައްތަކެއް މިހިރީ މީގައި. އެހެންވީމާ، އަޅުގަނޑު މި ދެއްކި ވާހަކަ ފަހަރެއްގައި މުޤައްރިރު ހަނދުމަފުޅު ނުހުރެދާނެ. އެއީ އެހެން ކޮންމެވެސް ސަބަބަކާ ހެދިގެން. ދެން އެހެންނަމަވެސް، އެއްޗެއް ވިދާޅުވަން ބޭނުން ނުވިޔަސް ވެސް ހަނދުމަފުޅުގައި މިކަން ހުންނާނެ ކަމަށް އަޅުގަނޑުމެން ޤަބޫލުކުރަނީ. އެހެންވީމާ، ކުރިއަށް އޮތްތަނުގައި މަޖިލީހުން ކުރާ މިކަހަލަ ކަންތައްތަކުގައި ޢިނާޔަތް ދޭއިރުގައި މި ކަންތައްތަކާ ދޭތެރޭގައި ހަމަ ވިސްނުމަކީ އަޅުގަނޑު އެދޭ ކަމެއް. އަދި ހަމައެހެންމެ މި މައްސަލަ މިއަދު މިތަނުން ނިންމައިދިނުމަކީ ވެސް އަޅުގަނޑު އެދޭ ކަމެއް. އެއީ މި ކޮމިޓީގެ މަސައްކަތް ކުރިއަށް ނުދާތީވެ ވަރަށް އަޅުގަނޑު ކަންބޮޑުވޭ. އެތައް ބައިވަރު އޮޑިޓު ރިޕޯޓުތަކެއް އެބަހުރި އަޅުގަނޑުމެން ބަލަންޖެހޭ. އެއިން ހަމަ އެއް ކަމެއް ވެސް ނުކުރެވޭ. ވަރަށް ނަތީޖާ ނުފެންނަ، އެންމެ ކަމެއްގެ ނަތީޖާ ފެނުނީ. އޮޑިޓަރ ޖެނެރަލްގެ ކަންތައް. އެ ނޫނިއްޔާ އަޅުގަނޑަށް އަދި މިތަނުން މާ ބޮޑު ނަތީޖާ އެއް ނުފެނޭ މަސައްކަތެއް. އެހެންނަމަވެސް، އަޅުގަނޑުމެންނަކީ އަޅުގަނޑު އަބަދުވެސް ވާހަކަދައްކަން މާލިއްޔަތު ކޮމިޓީ އަކީ މިތާނގައި ވަރަށް ހަރުދަނާ ވަރަށް ޤާބިލު ބޭފުޅުން ތިބި ކޮމިޓީއެކޭ މިއީ. މި ކޮމިޓީ އިން ކަމެއް ކުރަން ބޭނުން ވެއްޖެ ކަމަށް ވަންޏާ އެކަމެއް ވަގުތުން ވަގުތަށް ކުރާނެ. އެހެންވީމާ، އަޅުގަނޑު އެދެން މިއަދު މިކަން ނިންމަން. އަދިވެސް އަޅުގަނޑުގެ ހުށަހެޅުމަކީ ރަމަޟާންމަހު އެލަވަންސެއް ލިބެންވާނެ އޭ. އެ އެލަވަންސަކީ ފިކްސްޑު އެލަވަންސަކަށޭ ވާން ވާނީ. މިހާރު އޮންނަ ގޮތުން މުސާރައިގެ 3/1 އަށް ނޫނޭ ވާންޖެހޭނީ. ހަމަ އެއާއެކުގައި މި ކޮމިޓީ އިން ނިންމުމެއް ނިންމުމަށް އަޅުގަނޑަށް ފެނޭ ވަޒީރަކަށް ވެސް އަދި އެހެން މީހަކަށް ވެސް ކާރެއް ވެސް އެއްޗެއް ވެސް އަދި އެހެން އެއްޗެއް ވެސް ދޭ ކަމަށް ވެއްޖިއްޔާ މިހާރު ޤާނޫނުއަސާސީ ބުނާ ގޮތުން އެކަން ނިންމަންޖެހޭނީ ރައްޔިތުންގެ މަޖިލީހުން. އެހެންވީމާ، މިއަދު މަޖިލިސް މެންބަރުންގެ އިމްތިޔާޒުގެ ބިލު މަޖިލީހަށް އަންނާނެ. އެހެންވީމާ، އެއަށް އެ ދެ ބޭފުޅުންނަށް ދެ ކާރު އެއަށް ލައިފި ކަމަށް ވެއްޖިއްޔާ އެކަން އެ އޮތީ އަޅުގަނޑުމެންނަށް ކުރެވިފައި. އެކަން ކުރާކަށް އުނދަގުލެއް ނުވާނެ. އެހެންނަމަވެސް، އެ ނޫން ގޮތަކަށް އެކަހަލަ ކަންތައް ކޮށްގެނެއް ނުވާނެ. އެއީ ރަނގަޅު ކަމެއް ނޫން އެ ކަންތައް ކުރުން. ދެން މިހާރު އަޅުގަނޑު ކުރިން މި ދެންނެވި ކަންތައްތައް ވެސް ބައްލަވާލަދެއްވިއްޔާ ވަރަށް ރަނގަޅު. 

ރިޔާސަތުން ވާހަކަދެއްކެވުން:

އާދެ، ތީގެ ތެރޭގައި ޢާއްމު ކޮމިޓީގެ މެންޑޭޓުގެ ތެރޭގައި ހިމެނޭ ބައެއް ކަންތައްތަކުގެ ވާހަކަ ހިގައްޖެ. ދެން ޢާއްމު ކޮމިޓީ އަށް މިހާރުގެ މައިނޯރިޓީ ލީޑަރު ހުށަހަޅުއްވާފައި އޮތް މައްސަލަ އެއް މައްސަލަ އަކީ ކާރުގެ މައްސަލަ. ދެން ހެލްތު އިންޝުއަރެންސް ގެ ކަންތަކަކީ ވެސް ޢާއްމު ކޮމިޓީން ނިންމަވާ ކަމެއް. ދެން މިހާރު ހަމަ އެ ޚިދުމަތް ދެމުން ގެންދާ ފަރާތާ އެއްކޮށް ނެގޯޝިއޭޓުކޮށް މިހާރު އެގްރިމެންޓު ކުރާ ހިސާބަށް އެކަން ވެސް ވަނީ އެ ފަރާތުން ގެންގޮއްސަ. ދެން އިލްޔާސް ލަބީބު.
ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ފުރަތަމަ އިދާރީ ނުކުތާއެއްގެ ގޮތުން އަޅުގަނޑު ފާހަގަ ކޮށްލާނަން އިއްޔެ މުޤައްރިރު ވިދާޅުވި ނިންމަވަމުން އަޅުގަނޑުމެން ޕާޓީ ގެ ޣަފޫރަށް އަންގަވާނެ ކަމަށް ކޮމެޓީތަކަށް ހާޒިރުވާން. އެކަމަކު އަދި އަޅުގަނޑުމެންނަކަށް ނުއެއް ފެނޭ އެންގެވި ކަމެއް ނާންގަވާ ކަމެއް އަދި އަޅުގަނޑުމެންނަކަށް ނޭނގެ. އެހެންވީމާ މި ކަންތައް ނިންމަވާއިރު އަޅުގަނޑުމެން ޕާޓީ ގެ އެ ބޭފުޅާ ކޮމިޓީ އަށް އާދެވޭނެ ގޮތަކަށް ހަމަޖައްސަވައި ދެއްވުމަކީ އަޅުގަނޑުމެންގެ ޕާޓީގެ ފަރާތުން އެދޭ ކަމެއް. އާދެ ދެންމެ ރިޔާޟު ރަޝީދު ވިދާޅުވެއްޖެ ރަމަޟާން މަހުގެ އިނާޔަތް ކޮންމެ ބޭފުޅަކަށް ވެސް ލިބެން ޖެހޭނެއޭ. އެއީ ފަޤީރަކަށް މުއްސަނދި މީހަށް ލިބެން ޖެހޭނެ އެއްޗެއް ނޫނޭ. ފުދޭ މީހަކަށް ނުފުދޭ މީހަކަށް ދޭންޖެހޭނެ އެއްޗެއް ނޫނޭ. އަޅުގަނޑު ދެކޭގޮތުގައި އަޅުގަނޑުމެންގެ ޤައުމަކީ ވެސް ފުދިފައިވާ ޤައުމެއް ނޫން. އަޅުގަނޑުމެންނަށް ލިބޭ އެއްޗަކުން  ވެސް އަޅުގަނޑުމެންނަކަށް ދެކޮޅެއް ނުޖެހޭ. ޤައުމު މި ހިންގަނީ ޤައުމަށް ލިބޭ އެއްޗެއްގެ އިތުރަށް ފައިސާ އާއި ލޯނު އެކި ގޮތްގޮތުން ހޯދައިގެން. އަޅުގަނޑުމެން ދީނީ ބައެއް ޢިލްމު ވެރިން ވެސް އެބަ ބުނޭ ލޯނު ނަގައިގެން އެ އިންނަ އިންޓްރެސްޓަކީ ވެސް އެއީ ޙަރާމު އެއްޗެކޭ. އެ ޙަރާމު އެއްޗަކުން އަޅުގަނޑުމެންނަށް އަނެއްކާ ވެސް ރަމަޟާން މަހުގެ ޢިނާޔަތޭ ކިޔާފައި ވެސް އެއްޗެއް ދޭންވީތޯ. އެހެންވީމާ އެ ދޭން ނުޖެހޭ ބަޔަކަށް ކޮންމެހެން އަޅުގަނޑުމެން ރައްޔިތުންގެ މަޖިލީހުގެ މެންބަރުންނޭ، ރައްޔިތުންގެ މަޖިލީހުގެ ރައީސްއޭ، ނޫނީ މިނިވަން މުއައްސަސާތަކުގައި ތިއްބެވި ބޭފުޅުންނަށް އަޅުގަނޑުމެން ކޮންމެހެން ދޭން ޖެހޭތޯއޭ ރަމަޟާން މަހުގެ އިނާޔަތްތައް. އަޅުގަނޑަށް އެއްގޮތަކަށް ވެސް ޤަބޫލެއް ނުކުރެވޭ ކޮންމެހެން ދޭންޖެހޭނެ ކަމަކަށް. އެއީ އަޅުގަނޑުމެން އެ އިނާޔަތް ދިނުމުގެ ބޭނުމަކީ ރާއްޖޭގެ ތިބި ވަޒީފާތަކުގައި ތިބި ގިނަ މީހުންނަކީ ފުދިގެން ތިބި މީހުނެއްް ނޫން. އެ މީހުންނަށް ރަމަޟާން މަހުގެ ތަންކޮޅެއް ލުއި ވާނެ ގޮތަކަށް ދައުލަތުން ކުރީގައި ދެމުން އައި އެއްޗެއް އެއީ. މިހާރު ވެސް ދެމުން އައި އެއްޗެއް. އަޅުގަނޑުމެން ކަންތައް ކުރަންޖެހޭނީ ކުރިން ކުރި އުސޫލަކަށް ނޫން. އެއަށްވުރެ ރަނގަޅަށް. އިއްޔެ ކުރި ގޮތަކަށް ނޫން މިއަދު ކަން ކުރަންވީ. އިއްޔެ އަށް ވުރެ ރަނގަޅަށް ކަންތައް ކުރަންޖެހޭނީ. އެހެންވީމާ އިއްޔެ ގައި ދިނެކޭ ކިޔާފައި މިއަދު އަޅުގަނޑު ދޭކަށްނުޖެހޭ. އިނގޭތޯ. އެހެންވީމާ، އިއްޔެގައި އަޅުގަނޑުމެން އޭރު ދިން އިރު އަޅުގަނޑުމެން ނެތް ބެލުމެއް. ހަމަ ތިބިއްޔާ ތިބި ހުރިހާ ބަޔަކަށް ދެނީ. އެކަމަކު އަޅުގަނޑުމެން މިއަދު ބަލަންޖެހެނީ އެދިނުން ޙައްޤު ވަނީ ކޮންބަޔަކަށްތޯ. ޙައްޤު ވާ ބަޔަކު ބަލާފައި އެ ބަޔަކަށް ދޭންޖެހޭނީ. އެހެންވީމާ އަޅުގަނޑަކަށް ޤަބޫލެއް ނުކުރެވޭ ޤާނޫނުއަސާސީގެ 102 ވަނަ މާއްދާގައި ބަޔާންވެގެންވާ  މަޤާމު ތަކުގައި ތިއްބެވި ބޭފުޅުންނަށް މި ރަމަޟާން މަހުގެ އިނާޔަތް ދޭންޖެހޭ ކަމަކަށް. އެހެންވީމާ އެ ވާހަކަ އަނެއްކާ އަޅުގަނޑު ތަކުރާރު ކޮށްލީ. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ މިހާރު ބައެއް ބޭފުޅުން ވިދާޅުވެއްޖެ 102 ވަނަ މާއްދާގައި މިއޮތް އިނާޔަތް ވެސް މާނަކުރަން ވެސް އެބަޖެހޭ. ފައިސާ އިން ދެވޭ އެއްޗެއްތޯ ނޫނީ ތަކެތީގެ ގޮތުން ވެސް ކާރާ މިގޮތުން ވެސް ދެވޭތޯ. ދެެން އެހެން ކަހަލަ ޝަކުވާ ބައެއް ފަހަރަށް އަޑު އިވޭ. މިސާލަކަށް ސަރުކާރުން ނިންމަވާފާނެ ކޮންމެ ވެސް ބޭފުޅަކަށް ކާރެއް ދެއްވަން. މިސާލަކަށް މާއްދާގައި ހިމެނިފައި ނުވާ ދެ ބޭފުޅުން މިސާލަށް އޮޑިޓަރ ޖެނަރަލަކީ މުޅިން މުސްތަޤިއްލު ބޭފުޅެއް. ދެން އެކަމަކު ނަމަކުން ނެތް. ދެން މަނިޓަރީ އޮތޯރިޓީ ގެ ގަވަރުނަރަށް ވެސް ކާރު ކޮޅެއް ދެއްވާފައި އޮވޭ. ދެން އެހެން އެބަހުއްޓޭ ރެންޑަމުކޮށް. ދެން އެކަމަކު ޕްރޮސިކިއުޓަރ ޖެނަރަލަކަށް އަޅުގަނޑަކަށް ހިއެއް ނުވޭ ދެއްވާފައި އޮންނަހެން. އެއީ ރަސްމީ ކާރެއް ނޫން. ޖީ ކާރެއް ނޫން. އެހެންވީމާ މި ނުއެއް އިނގެއޭ. އެހެންވީމާ ސަރުކާރުން އެކަން ނިންމަވާފަ. ދެން ކުރީ ސަރުކާރުން ނިންމަވާފައި ހުރި ބައެއް ކަންތައްތައް މިހާރު ކޮންޓިނިއު ވާ ކަމެއް ވެސް ނޭނގެ. އެއީ ބައެއް ޚިދުމަތް ކުރެއްވި ޢިއްޒަތްތެރިނަށާއި ބައެއް ހުވަފަތް އަނބިކަބަލުންނަށާއި މިކަހަލަ ބޭފުޅުންނަށް ވެސް އިނާޔަތްތައް ދެއްވާފައި ހުރި ކުރީގައި. އެހެންވީމާ އެއީ ގްރޭ އޭރިއާ އެއް. ޓްރާންޒިޝަން އޭރިޔާގެ ތެރޭގައި މި ގޮތަށް. އެހެންވީމާ އަޅުގަނޑަށް ހީވަނީ 102 ވަނަ މާއްދާގައި އޮތް އިނާޔަތްތައް ޑިފައިން ކުރުމާއި އޭގެ ޑީޓެއިލްސް އަށް ދިއުމަކީ ވަކި މައްސަލަ އެއް ހެން މިއަދު ހުށަހެޅިފައި އޮތް މައްސަލަ އާ. އެހެންވީމާ މިހާރު ޙަމްޒާގެ ހުށަހެޅުމަށް އިލްޔާސް މި އޮތީ ތާއީދު ކުރައްވާފައި ދެއްވަން ފެނިވަޑައި ނުގަންނަވާ ކަމަށް. ދެން ރިޔާޟު ރަޝީދު ގެ ހުށަހެޅުން އޮތީ. ދެން މަސީހު އެ ގޮތަށް ވިދާޅުވެފައި، ތާއީދެއް ނުކުރައްވާ. އެހެންނަމަވެސް ކޮންމެވެސް އެއްޗެއް އޮންނަންވާނެ ކަމަށް ވިދާޅުވި. ދެން ވަޒީފާ އާ ބެހޭ ޤާނޫނު ގައި މި އޮންނަނީ އެހެން ޤާނޫނެއް ގެ ދަށުން އިސްތިސްނާ ވެފައިވާ ފަރާތްތައް ފިޔަވާ. އެހެންވީމާ އަޅުގަނޑަށް ޤަބޫލުކުރެވޭ ގޮތުގައި ޤާނޫނުއަސާސީގެ 102 ވަނަ މާއްދާ މީގެ މައްޗަށް ހިގާނެ. އެއީ 102 ވަނަ މާއްދާގައި އެ އޮތީ ބަޔާންކޮށްފައި އިނާޔަތްތަކާ އެއްޗެހި ކަނޑައަޅާނީ. އެހެންވީމާ ވަޒީފާ އާ ބެހޭ ޤާނޫނު އަދި އަޅުގަނޑަކަށް ހިއެއް ނުވޭ މުޅިން އެޕްލައި ވާނެ ހެނެއް. ޤާނޫނުއަސާސީ ގެ 102 ވަނަ މާއްދާ މިއަށް ވުރެ ސްޕްރީމު ވާނެ ކަމަށް އަޅުގަނޑު މި ބަލަނީ. އެހެންވީމާ، ދެ ޚިޔާލެއް މި އުޅެނީ. އެހެންވީމާ އަޅުގަނޑު އެދެން މިކަން ގޮތަކަށް ނިންމާލަ ދެއްވުމަށް. އެއީ ރިޔާޟު ރަޝީދު ދެއްވުމަށް ހުށަހެޅުއްވި ހުށަހެޅުއްވުމަކަށް އަދި ތާއީދެއް ނުލިބޭ. ރަމަޟާން މަހުގެ އިނާޔަތުގެ ގޮތުގައި ވަކި އަދަދެއް ދިނުމަށް. ދެން ތި ބޭފުޅުން ވިދާޅުވި މަޢުލޫމާތު އަޅުގަނޑު ދޭނަން. އެކަމަކު މިހާތަނަށް ދެވިފައި އޮތުމަކުން ދޭކަށް ވެސް ނުޖެހޭ. އެހެންވީމާ ދެވިފައި އޮތްތޯ ނުދޭތޯ ސާފު ކޮށްލަން އެދި ވަޑައިގެންފައި އޮތީ ޤާނޫނުއަސާސީ ތަސްދީޤު ކުރެވުނު ފަހުން. އާދެ މަސީޙު.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ އަޅުގަނޑު ދަންނަވާނީ މި 102 ވަނަ މާއްދާގައި ގިނަ ވަރަށް ދިގު ލިސްޓެއް އެ އޮތީ ލިސްޓުކޮށްފައި. އޭގެތެރޭގައި ތިބި ބޭފުޅުންނަށް ވެސް މުސާރަ ވެސް އެ ބޭފުޅުންނަށް ތަފާތު ކޮށްފައި ވަނީ. އަދި އެލަވަންސްތަކާ އެއްޗެހި ވެސް ތަފާތުކޮށް. އެ ޤާނޫނުއަސާސީ ގެ 102 ވަނަ މާއްދާގައި ވަރަށް ސާފުކޮށް ބުނެފައި އޮންނަނީ މުސާރަ. ދެން ބުނެފައި އޮންނަނީ އިނާޔަތްތައް. މާލީ އިނާޔަތެއް ގެ ވާހަކަ އެއް ވިދާޅެއް ނުވޭ. އެހެންވީމާ، މުސާރަ އާއި މާލީ އިނާޔަތެއް ލިބެންޏާ ވެސް އެ އެއްޗިސްތަކަކީ އެ މީހާ އަމިއްލަ ބޭނުމަށް ހުންނަ އެއްޗެހިތައް. އެއީ އެ ކަންކަމަކީ އޭނާގެ ރަސްމީ ބޭނުމަކު ހުންނަ އެއްޗެއް ނޫން. އެހެންވީމާ އަޅުގަނޑު މިހާރު މި ދައްކާ ވާހަކަ އަކީ އިނާޔަތްތަކުގެ ވާހަކަ އަޅުގަނޑުމެން މި ނަގަނީ، ރަމަޟާން މަހުގެ އިނާޔަތުގެ ވާހަކަ މި ނަގަނީ އިނާޔަތް އެ ލަފުޒު އެތާ އޮންނާތީ އޭ. ފައިސާގެ އެއްޗަކަށް ވާތީ. އެހެންކަމުން އަޅުގަނޑުމެން އިނާޔަތް މާނަކުރަން އެބަޖެހޭ ތާއޭ ކާރެއް ދޭ ކަމަށް ވަންޏާ އަޅުގަނޑު ޤަބޫލުކުރާ ގޮތުގައި ރަސްމީކޮށް އޮފީހަށް ވަޑައިގަންނަވަން ރަސްމީ ބޭނުން ތަކަށް އޮވެއްޖެ ކަމުގައި ވަންޏާ އަޅުގަނޑު ޤަބޫލުކުރާ ގޮތުގައި އެއީ އިނާޔަތެއް ކަމުގައި ނުބެލެވޭނެ. އެއީ އަޅުގަނޑު ޤަބޫލުކުރާ ގޮތް. އެހެންނަމަވެސް އެ ކާރު އެއީ އެ މީހެއްގެ އަމިއްލަ ބޭނުމަށް ބޭނުން ކުރާ ކަމަށް ވަންޏާ އެ ހިސާބުން އެއީ އިނާޔަތެއް ކަމުގައި ބެލެވޭނެ. އެއީ އަޅުގަނޑު ޤަބޫލު ކުރާ ގޮތަކީ. އެހެންވީމާ އެ ކަންތައްތައް އަޅުގަނޑުމެން ފަށައިގަނެގެން އުޅޭ އިރު މިކަންތައް ކްލިއަރ ވެފައި އޮންނަންޖެހޭނެ. އެހެންވީމާ ކާރެއް ސަރުކާރުން މި ދެންނެވީ 102 ވަނަ މާއްދާ ގައި ނުހިމެނޭ ބޭފުޅަކަށް ދެއްވުމާއި ނުދެއްވުން އެއީ ސަރުކާރު ގެ އަތްމަތީގައި އޮތް ކަމެއް. އެ ކަމަކާ އަޅުގަނޑުމެންނަކާ ނުބެހެވޭނެ. އެކަމަކު 102 ވަނަ މާއްދާގައި އޮތް އެއްޗެއްގެ އިނާޔަތުގެ މާނަ މިހާރު މިކަންތައް އަޅުގަނޑުމެން ވެސް ހުރިހާ ސުވާލުތަކެއް ކުރާ ކަމަށް ވަންޏާ އެ ހިސާބުން އަޅުގަނޑުމެން އެބަޖެހޭ އެކަން ސާފު ވެފައި ބާއްވަން. އެއީ އިނާޔަތެއް ކާރެއް ދޭ ކަމަށް ވަންޏާ ހަތަރު ލައްކަ ފަސް ލައްކަ ނޫނީ ކޮންމެ ދެ ރުފިޔާ އަކުން ވެސް ކާރެއްް އެބަ ގަންނަންޖެހޭ ދައުލަތު ގެ މާލިއްޔާ އިން އެބަ ޚަރަދުވޭ. އެހެން ކަމަކަށް ވަންޏާ އަޅުގަނޑުމެން އެ އެއް ސާފުކުރަން އެބަ ޖެހޭ. ދެން އަޅުގަނޑު ދަންނަވަނީ ރަމަޟާން މަސް ޖުލައި 1 ގައި ފެށޭ ކަމަށް ވަންޏާ އަޅުގަނޑުމެން  މިހާރު އަވަހަށް ނިންމަންވީއޭ ކަންތައްތައް މިހާރުން މިހާރަށް. މިއަދުން މިއަދަށް ވެސް. އެކަމަކު ރަމަޟާން މަސް ފެށެނީ ކޮން ދުވަހެއްކަން ބަލާފައި އަދި ޖުލައި 1 ގައި ނުފެށޭ ކަމަށް ވަންޏާ އަޅުގަނޑުމެން މިކަން ނިންމަން ވާނީ އިންފޯމްޑު ކޮށޭ. 7 އޯގަސްޓު 2008 ގެ ފަހުން އެބަ އޮތްތޯ އޭ އެއްވެސް މީހަކަށް ދީފައި. އަޅުގަނޑުމެން ގެ ވެސް މަސްއޫލިއްޔަތެއް ދެއްތޯ ދީފައި އޮތިއްޔާ ކީއްވެތޯ ދީފައި އޮތީ ބަލަން. 7 އޯގަސްޓް 2008 ގެ ފަހުން ރައްޔިތުން ގެ މަޖިލީހުގެ މެންބަރުންނަށް އެބަ އޮތްތޯ ދެއްވާފައި. ވަޒީރުންނަށް އެބައޮތްތޯ ދެއްވާފައި. ފަނޑިޔާރުންނަށް އެބައއޮތްތޯ ދެއްވާފައި. އެހެން މުސްތަޤިއްލު ކޮމިޝަނުގެ މެންބަރުންނަށް އެބަ އޮތްތޯ ދެއްވާފައި. 2009 ވަނަ އަހަރުގައިތޯ ރައްޔިތުންގެ މަޖިލީހުގެ މެންބަރުންނަށް ރަމަޟާން މަހުގެ އިނާޔަތް ނުދެއްވަނީ. އެހެންވީމާ މި ކަންތައް ތަކަކީ އަޅުގަނޑުމެންނަށް އިނގެންޖެހޭ ކަންތައްތައް. އެހެންނަމަވެސް އަޅުގަނޑު ވެސް ތާއީދުކުރަން ޖުލައި 1 ގެ ތެރޭގައި ރަމަޟާން މަސް ފެށޭ ކަމަށް ވަންޏާ އަވަހަށް މިއަދު އަޅުގަނޑުމެން މި ކަންތައްތައް ނިންމިއްޔާއޭ އަޅުގަނޑުމެންނަށް އެހާތަނަށް ވާނީ. ދެންޏާ ނުދެއްޏާ. އެކަމަކު އޭގެ ފަހަށް އޯގަސްޓު ނޫނީ ސެޕްޓެމްބަރު ހިސާބުގައި ރަމަޟާން މަސް އަންނަ ކަމަށް ވަންޏާ 14 ދުވަހުގެ ތެރޭގައި ސުންގަޑި އެއް ކަނޑައަޅާފައި އަޅުގަނޑު މިދެންނެވި މަޢުލޫމާތުތައް ހޯއްދަވާފައި އެ ކަންތައްތައް ކުރައްވަން. ދެން އަޅުގަނޑު ތާއީދުކުރަން ރިޔާޟު ރަޝީދު ހުށަހެޅުއްވި ވާހަކަ އަށް. އިނާޔަތެއް ދެއްވުން. ދެން އަޅުގަނޑުމެން އިނާޔަތެއް ނުދެއްވާ ކަމަށް ވަންޏާ ވެސް ބްލޭންކެޓުކޮށް މިސާލަކަށް އަޅުގަނޑުމެންނާ އެއްވަރު ގެ މުސާރަ އެއް ނޫން ފުވައްމުލަކު ގައި ހުންނަ ފަނޑިޔާރަށް ލިބެނީކީ އިނގޭތޯ. އެހެންވީމާ އަޅުގަނޑުމެން މިހާރު ނޫނިއްޔާ ރައީސުލް ޖުމްހޫރިއްޔާ އަށް ލިބިވަޑައިގަންނަވާ މުސާރަ އެއް ވެސް ނޫން އިނާޔަތްތަކެއް ވެސް ނޫން އެހެން އަތޮޅެއްގައި ހުންނަ ފަނޑިޔާރަކަށް ލިބިވަޑައިގަންނަވަނީ. އުއްތަމަ ފަނޑިޔާރަށް ވެސް ލިބޭ މުސާރަ އެއް ނޫން އާދައިގެ ފަނޑިޔާރަކަށް ލިބިވަޑައިގަންނަވަނީ. އެހެންވީމާ އަޅުގަނޑުމެން ދައްކާ ވާހަކަ އަށް ކޮންމެވެސް ވަރަކަށް ބަލައިގެންނޭ އެ ކަންތައްތައް ކުރައްވަނީ. މިހާރު ފަނޑިޔާރުން އެބަ ވިދާޅުވޭ ތިމަންނަމެންގެ މުސާރަ ކުޑަ އޭ. ސްޕްރީމު ކޯޓުގެ ފަނޑިޔާރުން ގެ މުސާރަ މާ ބޮޑޭ. ދެން ތިބި ދަށު ކޯޓު ތަކުގައި ތިބޭ ފަނޑިޔާރުންގެ މުސާރަ ކުޑައޭ. އެހެންވީމާ އެ ހުރިހާ އެއްޗަކަށް ބަލާފައި ދެން މި ދެނީކީ މި ދެންނެވީ އަނެއްހެން ރަމްޒީކޮށް ދެއްވާ އެއްޗެއްގެ ގޮތުގައި މީގެ ކުރިން ދެމުން އައިއްސަ އޮތީ. މިދެންނެވީ އެއީ ދެން ކޮންމެހެން ދެން އަޅުގަނޑުމެންގެ ވެސް ދީނީ އިޙުތިފާލަކަށް ވާތީވެ ދީނީ ކަންތަކުގައި ވެސް އަޅުގަނޑުމެން އަޅާލާވަރާއި އެއްޗެހިތައް މިދެންނެވީ ދެން. އަޅުގަނޑުމެން މިދެންނެވީ އާޚިރުގައި އަޅުގަނޑުމެން ކޮންމެ ގޮތަކަށް ނިންމިޔަސް އެ ގޮތުގައި އަޅުގަނޑުމެން ދެމިތިބޭނަމޭ. އެހެންނަމަވެސް ބްލޭންކަޓުކޮށް 102 ވަނަ މާއްދާ ގައި ހުށަހެޅޭ އެންމެނަށް މި ނުދޭނަމޭ. އެއީ އަޅުގަނޑުމެން އަދި ވިސްނާލަންޖެހޭ ކަމެއް. ނުދެންޏާމުން މަޖިލީހުގެ މެންބަރުންނަށްތޯ ނުދޭނީ. ވަޒީރުންނަށްތޯ ނުދޭނީ. އެހެންވީމާ އަޅުގަނޑު ބޮޑަށް އެދޭނީ އަޅުގަނޑުމެން މި ހުރިހާ މަޢުލޫމާތެއް ސާފުކޮށްފައި އަޅުގަނޑުމެން މި 14 ދުވަހުގެ ސުންގަޑި އެއް ކަނޑައަޅާފައި 14 ދުވަހުގެ ތެރޭގައި މިދެންނެވީ މި ނިމެންޖެހޭނެ 14 ދުވަހުގެ ތެރޭގައި. މިއަދުން ފެށިގެން 14 ދުވަހު ގެ ތެރޭގައި މި މައްސަލަ ކޮންމެވެސް އެއްކޮޅަކަށް ނިމެންޖެހޭނެ. 14 ދުވަހުގެ ތެރޭގައި އަޅުގަނޑުމެން މިދެންނެވި މަޢުލޫމާތުތައް. އޭރުން މީހުން ސުވާލު ކުރީމާ އަޅުގަނޑުމެންނަށް އެއަށް ޖަވާބު ދެވޭނީ. އެހެންނޫން ނަމަ ހަމަ ތެޅިފޮޅިފައި އައިސް ބަހައްޓާފައި ކުރީމަކާ ކަމަކު ނުދާނެ. ޝުކުރިއްޔާ. 

ރިޔާސަތުން ވާހަކަދެއްކެވުން:
އާދެ އެހެންވީމާ ދެ ހުށަހެޅުމަށް ވެސް ތާއީދު ލިބިފައި މިހާރު މި އޮތީ. އެހެންވީމާ އަޅުގަނޑު މަސީޙު ވިދާޅުވި މަޢުލޫމާތުތައް އަޅުގަނޑުމެން ސާފުކޮށްފައި ދެން މި އިޝޫ ކުރިއަށް ގެންދާ ގޮތަށް އަޅުގަނޑު ޕާކުކޮށްލާނަން މި އިޝޫ އިނގޭތޯ. އެހެންވީމާ މިހާ ހިސާބުން ވީ އެންމެ އަވަހަކަށް ހޯދާފައި ކުރިއަށް ގެންދާ ގޮތަށް މި އިޝޫ ޕާކުކޮށްލާފައި ކުރިއަށް ދަނީ. މިހާރު އެޖެންޑާ އައިޓަމު 2 އިނގޭތޯ މިހާރު. ސިޔާސީ ޕާޓީގެ ގަވާއިދު 2005 ގެ 23 ވަނަ މާއްދާ ގެ ދަށުން ދައުލަތު ގެ ބަޖެޓުން ސިޔާސީ ޕާޓީތަކަށް ދެއްވާ ފައިސާ މިނިސްޓްރީ އޮފް ފިނޭންސް އެންޑު ޓްރެޜަރީން މިހާރު ޢަމަލުކުރަމުން ގެންދިއުމަށް ހަމަޖައްސާފައިވާ މާލީ ސިޔާސަތުގެ ދަށުން ކަނޑައެޅިފައިވާ ތާރީޚުގެ ކުރިން އެ ޕާޓީތަކަށް ފައިސާ ދެވޭނެ ކަމުގެ ޔަޤީންކަން އިލެކްޝަންސް ކޮމިޝަނަށް ނެތުމުގެ މައްސަލަ. އިލެކްޝަންސް ކޮމިޝަނުގެ ސިޓީ ނަންބަރު 2010. އެހެންވީމާ މިއީ އިލެކްޝަންސް ކޮމިޝަނުގެ ސިޓީ މި އޮތީ އެ ބޭފުޅުން ވިދާޅު މި ވަނީ އެ ބޭފުޅުން މި ގަވާއިދުގައި މި އޮންނަނީ ވަކި ތާރީޚެއްގެ ކުރިން 10 ދުވަހުގެ ތެރޭގައި ސިޔާސީ ޕާޓީތަކަށް ދޭ ގޮތަށޭ. އެހެންނަމަވެސް ފިނޭންސް މިނިސްޓްރީން މިހާރު ޢަމަލުކުރައްވަމުން ދާ ގޮތުން އެހެން  ނުވުން އެކަށީގެންވެއޭ. ދެން އަޅުގަނޑު މި އިޝޫ ދިރާސާ ކުރި އިރުގައި އަޅުގަނޑަށް ފާހަގަކުރެވުނު މިހާރު ސިޔާސީ ޕާޓީ އާ ބެހޭ ބިލެއް މިހާރު މަޖިލީހަށް ހުށަހެޅިފައި އޮތް ކަން. ދެން އެެ ބިލުގައި އެކަންކަން ނިންމުމާ ބެހޭ ގޮތުން ނިމޭ ގޮތަކުން މި އިޝޫ އަކީ ހައްލުވެގެން ހިގައިދާނެ އިޝޫ އެއް ކަމަަށް އަޅުގަނޑަށް ބެލެވޭ. ދެން އެހެންނަމަވެސް މި އިޝޫ އާ ދޭތެރޭ އަޅުގަނޑުމެން ޖަވާބެއް ދޭންޖެހޭތީ ކޮންމެހެން މި ގެނައީ. އެހެންވީމާ ހުރިހާ ޚަރަދެއް ވެސް މި ކުރެވެނީ ފިނޭންސް މިނިސްޓްރީ ގައި ލިޔެގެން ކަމަށް މި ސަރކިއުލަރ އިން އިލެކްޝަންސް ކޮމިޝަނަށް އަންގަވާފައި އެބަ އޮތް. އެހެންވީމާ މި އުޝޫ އަކީ. އަޅުގަނޑުމެންނަށް ޖަވާބު ވެސް ދެވިދާނެ. އެހެންނަމަވެސް ކޮމިޓީ ގެ މަޢުލޫމާތު ކޮމިޓީ ގެ ރުހުމާ އެއްކޮށް އެއަށް ޖަވާބު ދޭން ވެގެން ސިޔާސީ ޕާޓީގެ ބިލު މިހާރު މަޖިލީހަށް ހުށަހެޅިފައި އޮތީމާ މިއަހަރުގެ ތެރޭގައި އެ ނިމޭނެތީވެ އޭގައި ތަފާތު ގޮތަކަށް އައިއްސިއްޔާ މީތި އެކަމަޑޭޓު ކުރެވިދާނެ. އެހެންވީމާ އަޅުގަނޑު ފްލޯ ހުޅުވާލަން މި މައްސަލަ އާ ދޭތެރޭގައި ގޮތެއް ނިންމަވާލަ ދެއްވުމަށް.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

ޝުކުރިއްޔާ މުޤައްރިރު. އާދެ ސިޔާސީ ޕާޓީތަކަށް ފައިސާ ދިނުމަށް ބަޖެޓު ކަނޑައެޅިފައި އެބަ އޮވޭ. ދެން ކަނޑައެޅިފައި އޮންނަ އިރުގައި ސިޔާސީ ޕާޓީތަކުގެ ގަވާއިދުގައި ބުނާ ގޮތުން ޕާޓީތަކުގައި ރެޖިސްޓްރީ ވުމަށްފަހުފަގައި 3000 މެންބަރުންނަށް ވުރެ އަދަދު މަދު ކަމަށް ބެލެވޭ ޕާޓީތައް ވެސް އެބަ ހުރި. އަދި ސިޔާސީ ޕާޓީތަކުގެ ދަފުތަރުން ވެސް ދައްކާ ގޮތުން 3000 އަށް ވުރެ މަދު މެންބަރުން ތިއްބެވި ޕާޓީތައް ވެސް އެބަ ހުރި. އެހެންވީމާ އުސޫލެއްގެ ގޮތުން 3000 ކަނޑައަޅާފައި އެ އޮންނަނީ ސަބަބަށްޓަކައި ކަމަށް އަޅުގަނޑު އަދަދެއް ކަނޑައަޅުއްވާފައި އެ އޮތީ ސަބަބަކަށްޓަކައި ކަމަށް އަޅުގަނޑު ޤަބޫލުކުރަނީ. އެހެންނަމަވެސް މި ދެންނެވި ގަވާއިދު ގައި ހުރި އުނި ކަމެއްގެ ސަބަބުން ނުވަތަ ގަވާއިދު އިލެކްޝަން ކޮމިޝަނުން ތަރުޖަމާ ކުރައްވާ ގޮތެއްގެ ސަބަބުން މި ދެންނެވި ޕާޓީތައް ވެސް ވުޖޫދުގައި އެބަ ހުރި. އެހެންކަމުން އަޅުގަނޑު ދަންނަވާނީ މި ގަވާއިދުގައި ވަރަށް ބޮޑެތި އިޞްލާޙުތައް ގެންނަންޖެހިފައި ވަނީ. ދެން އެހެންކަމުން އަޅުގަނޑު ދަންނަވާލަން ބޭނުން ވަނީ އުސޫލެއްގެ ގޮތުން އަޅުގަނޑު ޤަބޫލުކުރާ ގޮތުގައި 3000 މެންބަރުންނަށް މަދު ކަމަށް ބެލެވޭ ގްރޫޕުތަކަކީ ޕާޓީތަކެއް ނޫން. އެއީ އޮޓެމެޓިކުން އެއީ ގްރޫޕުތަކަކަށް ބަދަލުވެ 3000 އަށް ވުރެ 2999 އަށް ބަދަލުވި ބަޔަކު ޕާޓީ ގެ ނަމުން ކެޑި ގްރޫޕަކަށް ބަދަލުވީ ކަމަށް އަޅުގަނޑު ދެކެނީ. އެހެންވީމާ މި ދެންނެވި ގަވާއިދުގައި ހުރި އުނި ކަންތައްތައް މިހެން ހުރުމާ އެކު އެހެންނަމަވެސް އިލެކްޝަންސް ކޮމިޝަނުން މިހާރު ވެސް ފައިސާތަކެއް ވަނީ ދޫޫކޮށްފައި. އެހެންވީމާ އަޅުގަނޑު ޤަބޫލުކުރާ ގޮތުގައި މިކަން އެބަޖެހޭ އުސޫލުތަކެއްގެ މަތިން ހަމަޖެހިގެން ދާން. އެހެންކަމުން މިހާރު ޤާނޫން ހުށަހެޅިފައި މި ބިލެެއް ހުށަހެޅިފައި އޮތުމާ އެކު އެ ބިލު ނިމުމުން މިކަން އެއީ އެއް ގޮތް. އެހެންނަމަވެސް އަޅުގަނޑު ދަންނަވާލީމާ އަޅުގަނޑުމެން ޒިއްމާދާރު ކަމާއެކު މިކަން ކުރުމަކީ ވަކި ދުވަހެއް ކަނޑައެޅުމަށް ބިލު މަޖިލީހަށް ވަކި ދުވަހެއްގެ ކުރިން ނުނިމެއްޖެ ނަމަ އަޅުގަނޑުމެން ގެ ކޮމެޓީން މި ކަމަށް ގޮތެއް ނިންމުމަކީ މުހިއްމު ކަމެއް ކަމުގައި އަޅުގަނޑު ދެކެން. އެހެންވީރު އަޅުގަނޑު ދެކޭގޮތުގައި މިހާރު އަހަރު ދެބައި މިވީ. މިއީ 6 ވަނަ މަސް ހިނގަމުން ކުރިއަށް މި ދަނީ. އެހެންވީމާ 8 ވަނަ މަސް ނިމުމުގެ ކުރިން މިދެންނެވި ބިލު ނުނިމެއްޖެ ނަމަ އަޅުގަނޑުމެން މި ކޮމިޓީން ގޮތެއް ކަނޑައަޅަންޖެހޭނެ ކަމަށް ފެންނާތީ އަޅުގަނޑު ހުށަހަޅަން މިހާތަނަށް މި ކަންތައް އިހަށް މަޑުޖައްސާލާފައި ބޭއްވުމަށް. އިލެކްޝަން ކޮމިޝަނަން ލަފާއެރުވުމަށް އަޅުގަނޑަށް ފެންނަ ވާހަކަ ދަންނަވަން. ޝުކުރިއްޔާ.
ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ އަޅުގަނޑުމެންނަން މި އޮތީ 21 ޖެނުއަރީ 2010 ގައި ލިބިފައި އޮތް ސިޓީ އެއް. ދެން މީގައި ނިންމަމުން އެބަ އޮތް އެ ފަރާތުން އެދިފައި. ވީމާ، މި ކޮމިޝަނުގެ ޤާނޫނީ ޒިންމާ އަދާ ކުރުމަށްޓަކައި އިސްވެ ދެންނެވުނު ފައިސާގެ މުޢާމަލާތްތައް ކުރުމުގައި މިހާރަށްވުރެ ޒިންމާދާރު ގޮތެއްގައި އެ މުޢާމަލާތްތައް ހިންގޭނެ ގޮތް ތަނަވަސްކޮށްދެއްވައި މި ދެ މުއައްސަސާގެ ގުޅުންތެރިކަން އިތުރަށް ބަދަހިކުރަން ނިހާޔަތަށް ބޭނުންވެފައި ތިބި ކަންކަން މި މަގުން ހިނގާނެ ގޮތެއް ވަރަށް އަވަހަށް ހަމަޖައްސައި ދެއްވުން އެދެމެވެ. ދެން އޭގެ ފަހުން 2 ފެބްރުއަރީގައި ފޮނުވާފައި އޮތް ސިޓީއެއްގައި އެބަ އޮތް އެ ބޭފުޅުން ވިދާޅުވެފައި ކޮމިޝަންގެ ޤާނޫނީ ޒިންމާ އަދާކުރުމަށްޓަކައި ރައްޔިތުންގެ މަޖިލީހުން ފާސްކޮށްދެއްވާފައި ވާ މި ކޮމިޝަނުގެ 2010 ވަނަ އަހަރުގެ ޚަރަދު ކުރުމުގައި ސަރުކާރުގެ އިދާރާތަކަށް އަމާޒުކޮށް މި ފިނޭންސް މިނިސްޓްރީ އިން ފޮނުވާފައިވާ ސާރކިއުލަރތަކަށް އެ ކޮމިޝަނުން ޢަމަލުކުރަން ނިންމާފައި ނުވާތީ އެކަން އެ ވާހަކަ ވެސް ދަންނަވާފައި. އެއީ ވަކި އިޝޫ އެއްތޯ. އެހެންވީމާ، އަޅުގަނޑަށް ދެންމެ މުޤައްރިރު ވެސް ވިދާޅުވިހެން އެ ބިލު ސިޔާސީ ޕާޓީތަކާ ބެހޭ ބިލު މިތަނަށް އައިއްސަ އޮތީމަ އާއި އޭތި ނިމޭނެ ކަމަށް ފެންނާތީ ދެން މިހާރު އަޅުގަނޑުމެން ސާފްކޮށްލުން ރަނގަޅު ކަންނޭނގެ އިލެކްޝަން ކޮމިޝަނުން މިހާރު ފިނޭންސް އާ އެ ގުޅުން އެއްވެސް ވަރަކަށް ރަނގަޅުވެއްޖެތޯ. މިހާރު ފަސޭހަތޯ ނޫނީ ކުރިއަށް ވުރެ ވެސް އުނދަގޫތޯ. ދެން ވަކި މުއްދަތެއްގެ ތެރޭގައި ޙަމްޒާ އެ ވިދާޅުވިހެން އެ ވިދާޅުވި މުއްދަތުގެ ތެރޭގައި ނުނިމިއްޖިއްޔާ ހަމަ އަޅުގަނޑުމެން މިއަށް ގޮތެއް ނިންމަވާލަ ދެއްވަން. އެހެންވީމާ، އެ ގޮތަށް އަޅުގަނޑު ތާއީދުކުރަން. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:
އާދެ، ވަރަށް ބޮޑަށް ޝުކުރިއްޔާ. މީގައި އަޅުގަނޑުމެންނަށް މި އެޖެންޑާ އައިޓަމު 2 ގައި މި ހަވާލާ ދެއްވާފައިވާ މައްސަލަ އަކީ ރައްޔިތުންގެ މަޖިލީހުގެ އިދާރާ އަށް ކޮޕީކޮށް މިނިސްޓްރީ އޮފް ފިނޭންސް އަށް ފޮނުއްވާފައި އޮތް ސިޓީ އެއް. ދެން އެޖެންޑާ ކުރައްވާފައި މި އޮތީ ކަނޑައެޅިފައިވާ ތާރީޚުގެ ކުރިން ނުދެވޭތީ އެ މައްސަލަ. ދެން މި  އޮންނަނީ ބަޖެޓު ދޫކުރައްވާތާ ސަރުކާރު ބަންދު ނޫން ފުރަތަމަ ދިހަ ދުވަހުގެ ތެރޭގައި މި ކޮމިޝަނުން ސިޔާސީ ޕާޓީތަކަށް ދޭންޖެހެ އެވެ. އެހެންވީމާ، އެ ދަތިތަކެއް ހުންނަ ކަމަށް ވަންޏާ އަޅުގަނޑުމެންނަން މިހާރު ފިނޭންސް އަށް ދަންނަވާލައިގެން އެއީ ކިހިނެއްތޯ މި ވަނީ ބަޖެޓް. މިސާލަކަށް އަޅުގަނޑުމެން ފާސްކޮށްފައި. އޭގެ މާނައަކީ މަޖެޓް ފާސްކޮށްގެން އޭގެ މާނައަކަށް ވާނީ 1 ޖެނުއަރީ އިން ފެށިގެން 10 ދުވަހުގެ ތެރޭގައި ކޮންމެ ގޮތެއް ވިޔަސް އުސޫލެއްގެ ގޮތުން ވާނީ. އެހެންވީމާ، އެ ކޮންކަހަލަ ދަތިތަކެއްތޯ މި އުޅެނީ. ފިނޭންސް އަށް ފައިސާ ދެއްވުމުގައި ދެން މީގައި މި ބަލައިލާއިރު މީކީ ސިޔާސީ ޕާޓީގެ މިހާރު ގަވާއިދާ ގުޅިގެން އުޅޭ މައްސަލަ އެއް ނޫން ކަމަށް އެބަ ފާހަގަކުރެވޭ. އެއީ ސިޓީގައި ދެން އޮތް ތަންކޮޅެއް ބޮޑު ޕެރެގެރާފެއްގައި. އެހެން ބައެއް ވާހަކަތައް އެބަ ހުރި. އެހެންވީމާ، ފައިސާ ދިނުމުގައި ދިމާވާ އެއްޗެއް ދެން މީގައި މި ވިދާޅުވަނީ ފައިސާ ދިނުމަށްޓަކައި އިސްވެދެންނެވުނު ގޮތަށް ޤާނޫނު ލާޒިމުކުރި ނަމަވެސް މަނިކުފާނު މިހާރު ޢަމަލުކުރަން ހަމަޖައްސަވާފައިވާ މާލީ ސިޔާސަތުގެ ދަށުން ކަނޑައެޅިފައިވާ ތާރީޚުގެ ކުރިން ސިޔާސީ ޕާޓީތަކަށް ފައިސާ ދިނުމަށްޓަކައި ފައިސާގެ ވައުޗަރ މަނިކުފާނަށް އަރިސްކުރުމަށްފަހު މި ކޮމިޝަނުން އިތުރަށް ކުރާނެ އެއްވެސް ކަމެއް ނެތޭ. އެހެންވީމާ، ވައުޗަރ އެ ބޭފުޅުން އެ ޤަވާއިދުގައި ވިދާޅުވާ ގޮތަށް ދިނީމަ އެ ވިދާޅުވަނީ ތިމަންނަމެން ކުރާނެ ކަމެއް ނެތޭ. ދެން މީގައި އެބަ ވިދާޅުވޭ ފޯނުކުރައްވާ ވާހަކަ އާއި ވަރަށް ބައިވަރު ވާހަކަތަކެއް. އެހެންވީމާ، މި އުޅެނީ ވޯކިން ރިލޭޝަންޝިޕެއް ނޫނިއްޔާ ކޮންމެވެސް ކަހަލަ ކަންތައްގަނޑެއް. ފިނޭންސުގައި ފަހަރެއްގައި ފައިސާ... ކިހިނެއް ކަމެއް ނޭނގެ. އެހެންވީމާ، އަޅުގަނޑުމެން ސާފުކުރަންޖެހޭނެ ކޮބައިތޯ އެ ކަމަކީ. އެއީ ސިޔާސީ ޕާޓީގެ ގަވާއިދުގައި މައްސަލަ އެއް އުޅެންޏާ ހައްލުކުރަންވީ. އެއީ އެހެން ކަމެއް ވަންޏާ އަޅުގަނޑުމެން އެ ކަންތަކުގައި ދަންނަވާނީ ފިނޭންސް އަށް. 

ރިޔާސަތުން ވާހަކަދެއްކެވުން:

އެހެންވީމާ، ތި ބޭފުޅުން ތި ވިދާޅުވި ގޮތަށް. އަޅުގަނޑު ތި ކަންތައް ކުރިއަށް ގެންގޮސް ދޭނަން. ދެން ތިންވަނަ އައިޓަމަށް ދާނެހާ ވަގުތެއް ނެތް. އެހެންވީމާ، އެއާ ގުޅިގެން އަޅުގަނޑަށް ހީވަނީ އިތުރަށް އެ މައްސަލަ ސާފްވާނެހެން. ފިނޭންސް އާއި މުއައްސަސާތަކާ މި އުޅޭ މައްސަލަ. މިސާލަކަށް އަޅުގަނޑު ހަމަ ދަންނަވަންޏާ މިހާރު މި ވަޑައިގެން މި އުޅުއްވާ ސީޝެލްސް ސްޕީކަރަށް ވެސް ފަރިއްކޮޅެއް ދޭންވެގެން ހޮލިޑޭއިން އިން އެކަން ވާނެ ގޮތެއް ނުވި. އެހެންވީމާ، މީގެ ކުރިން ވަޑައިގެންނެވި ބޭފުޅެއްގެ ބިލު ނުދައްކާ އޮތީ އިނގޭތޯ. ފިނޭންސް އިން މިތަނުން ވައުޗަރ ފޮނުވިތާ ދެ މަސް ވެއްޖެ. ނުދައްކާ އޮތީ. އެހެންވީމާ، ހޮލިޑޭ އައިލަންޑު ހޮޓަލަކުން އެކަން ހަމަ އެއް ނުޖެހުނު. އެކަހަލަ ގޮތަކަށް ކަންތައް މި ހުންނަނީ.  ދެން އަޅުގަނޑު ޖަލްސާ ނިންމާލުމުގެ ކުރިން ތި ބޭފުޅުންނަން ހަނދުމަފުޅުކޮށް އަރުވަން މި ކޮމިޓީގެ ގަވާއިދަށް އެއްވެސް އިސްލާހެއް ހުށަހަޅާ ކަމަށް ވަންޏާ މަދަމާގެ ނިޔަލަށް މާދަމާގެ ކޮމިޓީގެ ޖަލްސާ އަށް ގެނެސްދެއްވާށޭ. އޭރުން ދެން އަންނަ ހަފްތާއެއްގައި އޭތި ފައިނަލް ކޮށްލަން އެބަޖެހެއޭ. މިހާރު ވެސް ބައެއް ކޮމިޓީތަކުން ނިންމާ ކަންތައްތަކުގައި ވެސް ޞައްޙަކަމާ ދޭތެރޭ ސުވާލު އުފައްދާ އެއީ ކޮމިޓީގެ ގަވާއިދު ވަކި ގޮތަކަން ނިމިފައި ނެތީމަ. ދެން އެކަން ހަނދުމަފުޅުކޮށް އަރުވަމުން އަޅުގަނޑު މި ޖަލްސާ ނިންމާލާނަން. ދެން ތިންވަނަ އައިޓަމުގެ އެޖެންޑާ އައިޓަމު މިހެން އޮތަސް މިއަށް އަޅުގަނޑު އިތުރުކޮށްލަން ބޭނުންވާ ބައެއް އިތުރު ޑޮކިއުމަންޓު އެބަހުރި. އޭގެތެރޭގައި ހިމެނޭ އެހެން މުސްތަޤިއްލު މުއައްސަސާތަކުން އައިއްސަ ހުރި ސިމިލަރ ޝަކުވާ. ޕޮލިސް އިންޓަރގްރިޓީ ކޮމިޝަނުން ވެސް އައިއްސަ އެބަހުރި. އެހެންވީމާ، އެ އެއްޗެހިތައް ވެސް އަޅުގަނޑު މާދަމާ އެޖެންޑާ ކުރާއިރު އިތުރުކޮށްލާނަން. ޖިނާއީ ކޯޓުން ވެސް އެބަ އޮތް. ހަމަ އެކިއެކި ދަތިތައް ހުންނާތީ އައިއްސަ. އެހެންވީމާ، އެ ހުރިހާ އެއްޗެއްސަކާ އެއްކޮށް އަޅުގަނޑު އެ އައިޓަމު މޮޑިފައި ކޮށްލާނަން. އެހެންވީމާ، ބޭސިކް އިޝޫ އަކީ އެއް އިޝޫ އެއް. އެހެންވީމާ، މިހާ ހިސާބުން މިއަދުގެ ޖަލްސާ ނިމުނީ. 

